
ᑐᓴᕋᔅᓴᑦ 

ᐅᑭᐊᔅᓵᖅ ᑐᓴᕋᔅᓴᓂᑦ 
ᐊᖏᔪᖅᑳᕐᒥᑦ ᑐᓴᕋᔅᓴᑦ
ᑐᙵᓱᒋᔅᓯ ᐅᑭᐊᔅᓵᖅ 2018 ᑲᑐᔾᔨᖃᑎᒌᒃᑯᑦ ᑐᓴᕋᔅᓴᖁᑎᖏᓐᓄᑦ!

ᑲᒪᓇᖅᑐᖅ ᐅᑭᐊᔅᓵᖑᓕᕇᕐᒥᒻᒪᑦ. ᐃᒫᓪᓗ ᑐᑭᖃᕆᓪᓗᓂ 
ᑭᖑᓪᓕᕐᐹᖏᓐᓄᓪᓗ ᐱᖓᓱᓄᑦ ᑕᖅᑭᓄᑦ ᑎᑭᐅᑎᒻᒥᒐᑦᑕ 
ᐊᖏᔪᖅᑳᕆᔭᐅᓂᕐᓂ ᑲᑐᔾᔨᖃᑎᒌᒃᑯᓐᓂᑦ. ᑭᖑᒧᑦ ᐃᓱᒪᒋᓪᓗᒋᑦ, 
ᐅᖃᕈᓐᓇᓪᓚᑦᑖᖅᑐᖓ ᐅᐱᒍᓱᓪᓚᕆᑦᑐᖓ ᐱᔨᑦᑎᕐᓯᒪᒍᓐᓇᕆᐊᔅᓴᖅ 
ᕿᑭᖅᑕᓂᒥᐅᓄᑦ ᐃᓄᓐᓄᑦ ᐊᕐᕌᒍᓂᑦ ᐊᒥᓲᙱᑦᑐᓂᑦ ᐊᓂᒍᖅᑐᓂᑦ, 
ᐊᒻᒪᓗ ᐃᑲᔪᖃᑦᑕᕈᓐᓇᓚᐅᕋᒪ ᐊᒥᓱᕈᕐᐸᓪᓕᐊᑎᓪᓗᒋᑦ 
ᐱᓇᓱᐊᕋᔅᓴᐃᑦ ᐊᒻᒪᓗ ᐱᓇᓱᐊᕈᑎᔅᓴᐃᑦ ᓄᓇᓕᖁᑎᑦᑎᓐᓄᑦ.

ᑕᒫᓂ ᐊᕐᕌᒍ ᓱᑲᑦᑐᐊᓘᓯᒪᒻᒪᑦ ᐊᒻᒪᓗ ᓱᑲᑦᑐᐊᓗᒻᒥᒃ 
ᐱᓕᕆᓯᒪᓪᓗᑎᒃ ᓄᓇᑦᑎᓐᓂ ᐊᒥᓱᓂᑦ ᓄᑖᓂᑦ ᐱᓕᕆᐊᓂᑦ 
ᐸᕐᓇᑕᐅᓯᒪᔪᓂᓪᓗ ᑲᑐᔾᔨᖃᑎᒌᒃᑯᓐᓂ.

ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᕈᓘᔭᕐᓯᒪᕕᐅᑎᑦᑐᑦ 
ᑕᓪᓗᕈᑎᐅᑉ ᐃᒪᖓᓄᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎᓕᕆᓪᓗᑎᒃ. ᔫᓂᐅᑎᓪᓗᒍ, 
ᑲᑐᔾᔨᖃᑎᒌᒃᑯᑦ, ᐃᒪᕐᒥᐅᑎᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᖏᓪᓗ 
ᐃᓚᒋᔭᐅᔪᔪᑦ ᓄᓇᓕᓐᓄᑦ ᓂᐅᕐᕈᑲᑕᑦᑎᓪᓗᒋᑦ ᑲᖏᖅᑐᒑᐱᒻᒧᑦ, 
ᐊᐅᓱᐃᑦᑐᕐᒧᑦ, ᖃᐅᓱᐃᑦᑐᕐᒧᑦ, ᐃᒃᐱᐊᕐᔪᒻᒧᓪᓗ ᑐᑭᓯᑦᑎᐊᕈᒪᓪᓗᑎᒃ 
ᑭᓱᓂᑦ ᐃᑲᔪᖅᑕᐅᔾᔪᑎᖃᕆᐊᖃᕐᒪᖔᑕ ᐊᑐᓂᑦ ᓄᓇᓖᑦ ᐃᒫᓄᑦ 
ᐊᐅᓚᔾᔪᑎᔅᓴᓂᑦ ᓲᕐᓗ ᐅᒥᐊᕐᓄᑦ ᑐᓚᑦᑕᕐᕕᓐᓂᑦ.  

ᔪᓚᐃ ᓄᙳᖏᓐᓂ ᐱᒋᐊᖅᑎᑦᑎᔪᔪᒍᑦ ᐆᑦᑐᕋᐅᑕᐅᓂᐊᖅᑐᒥᒃ 
ᐅᐊᑦᑎᔨᖃᕐᓂᕐᒧᑦ ᐱᓕᕆᐊᖑᓂᐊᖅᑐᒥᒃ ᐃᒃᐱᐊᕐᔪᒻᒥ. ᑖᓐᓇ 
ᐱᓕᕆᐊᖅ ᑲᒪᒋᔭᐅᕙᓪᓕᐊᔪᖅ ᐋᔩᕈᑎᖃᖅᑎᓪᓗᑕ ᑕᓪᓗᕈᑎᐅᑉ 
ᐃᒪᖓᓄᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ 
ᐊᖏᕈᑎᓂᑦ (ᐊᖏᕈᑏᑦ). ᐆᑦᑐᕋᐅᑕᐅᓂᐊᖅᑐᖅ ᐅᐊᑦᑎᔨᖃᕐᓂᕐᒧᑦ 
ᐱᓕᕆᐊᖅ ᐋᖅᑭᑎᐊᖅᑎᑦᑎᔪᖅ ᐃᓄᐃᑦ ᑲᒪᔨᐅᓂᐊᕐᓂᖏᓐᓂᒃ 
ᐊᒻᒪᓗ ᑐᙵᕕᖃᖅᑎᑎᓪᓗᓂ ᑕᒪᒃᑯᐊ ᐱᑕᖃᕆᐊᖃᓪᓚᕆᑦᑎᓪᓗᒋᑦ 
ᐱᓕᒻᒪᔅᓴᐃᓃᑦ (ᐃᓕᓐᓂᐊᑎᑦᑎᓃᑦ), ᐃᖅᑲᓇᐃᔮᑦ ᐊᒻᒪᓗ 
ᑮᓇᐅᔭᓕᐅᕋᓱᐊᕈᑎᔅᓴᐃᑦ ᐃᓄᓐᓄᑦ. ᑖᓐᓇ ᑲᒪᔨᐅᓂᕐᒧᑦ 
ᐊᑐᖅᑕᐅᓂᐊᖅᑐᖅ ᐃᓕᓴᕐᓯᓯᒪᒻᒥᔪᖅ, ᐃᑉᐱᒍᓱᑦᑎᐊᖅᑐᓂᓗ, 
ᐃᑲᔫᑎᖃᖅᑐᓂᓗ ᐊᖑᓇᓱᖃᑦᑕᕐᓂᖏᓐᓄᑦ ᐊᒻᒪᓗ ᓂᕿᓂᑦ 
ᐊᕙᒍᓱᖃᑦᑕᕐᓂᖏᓐᓄᑦ ᐃᓕᖅᑯᓯᖏᑎᒍᑦ ᐃᓄᐃᑦ ᐅᓪᓗᒥ. 

ᑕᖅᑭᓂᑦ ᐊᒥᓲᙱᑦᑐᓂᑦ ᐊᓂᒍᖅᑐᓂᑦ ᐱᕙᓪᓕᐊᓯᒪᓕᕋᑦᑕ 
ᑕᓪᓗᕈᑎᐅᑉ ᐃᒪᖓᓂ ᑲᒪᒋᔭᖃᕐᓂᑎᓐᓂᒃ ᐊᒻᒪᓗ 
ᐅᖃᕐᕕᖃᕐᓯᒪᓕᖅᑐᑕ ᓇᓕᑐᐃᓐᓇᖏᓐᓂᒃ ᒐᕙᒪᑐᖃᒃᑯᓐᓂ 
ᒥᓂᔅᑕᐅᔪᓂᑦ ᐅᖃᐅᓯᖃᕐᓂᐊᕋᑦᑕ ᐱᔨᑦᑎᕋᐅᑕᐅᓂᐊᖅᑐᒥᒃ 
ᐃᓘᓐᓇᑎᒃ ᒐᕙᒪᒃᑯᓃᑦᑐᑦ ᐱᓇᓱᐊᕈᑕᐅᓗᑎᒃ. ᔪᓚᐃ ᓄᙳᖏᓐᓂ 
ᑲᑎᖃᑎᖃᔪᒻᒥᔪᒍᑦ ᑲᓇᑕᐅᑉ ᐊᖏᔪᖅᑳᕐᔪᐊᖓᑕ ᐊᓪᓚᕝᕕᖓᓂ 
ᐅᖃᐅᓯᖃᕐᓂᐊᕋᑦᑕ ᐊᖏᕈᑎᓂᑦ ᐋᔩᕈᑎᖃᕐᓂᑎᓐᓂᒃ ᑕᓪᓗᕈᑎᐅᑉ 
ᐃᒪᖓᓄᑦ ᑐᕌᖓᔪᓂᑦ. 

ᐊᒻᒪᓗᑦᑕᐅᖅ ᐊᔅᓱᕈᐊᖃᖃᑦᑕᑎᓪᓗᑕ ᐃᖅᑲᓇᐃᔮᑦᑎᓐᓂᒃ 
ᑐᓂᓯᒪᓂᑦᑎᓐᓂᓗ ᑕᓪᓗᕈᑎᐅᑉ ᐃᒪᖓᓂᒃ ᑲᒪᒋᔭᖃᕐᓂᕐᒧᑦ, 
ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᕐᓯᒪᓪᓚᕆᒻᒥᔪᑦ 
ᐊᓯᖏᓐᓂᒃ ᐱᒻᒪᕆᐅᔪᓂᑦ ᐱᓕᕆᐊᔅᓴᓂᑦ ᐱᓕᕆᐊᓂᓪᓗ. 

ᔫᓂᐅᑎᓪᓗᒍ ᓇᓗᓇᐃᕐᓯᔪᔪᒍᑦ ᓯᕗᓪᓕᕐᐹᖏᓐᓂᑦ ᕿᑭᖅᑕᓂ 
ᐃᓕᖅᑯᓯᓕᕆᓂᕐᒧᑦ ᐃᑲᔫᑎᑎᒍᑦ ᐱᓕᕆᐊᖑᓂᐊᖅᑐᓂᑦ. 
ᐊᖏᖅᑕᐅᓯᒪᔪᑦ ᑐᔅᓯᕋᕐᓯᒪᔪᑦ 31ᖑᒻᒪᑕ ᐱᓕᕆᐊᔅᓴᑦ 
ᑭᒃᑯᑐᐃᓐᓇᕐᓂᑦ ᐊᒻᒪᓗ ᓄᓇᓕᓐᓂᑦ ᑲᑐᔾᔨᖃᑎᒌᓂᑦ 
ᐃᓘᓐᓇᖏᓐᓂ 13ᓂᑦ ᕿᑭᖅᑕᓂᒥᐅᓂᑦ ᓄᓇᓕᓐᓂᑦ ᐃᓄᓐᓄᑦ 
ᐃᓕᖅᑯᓯᓕᕆᔾᔪᑎᔅᓴᑦ. ᐃᓚᖏᑦ ᐱᓕᕆᐊᔅᓴᑦ ᐱᔭᕇᖅᑕᐅᓯᒪᓕᖅᑐᑦ 
ᐊᒻᒪᓗ ᑐᓴᖃᑦᑕᕐᓯᒪᓪᓗᑕ ᑐᓴᕈᒥᓇᓪᓚᕆᑦᑐᓂᑦ 
ᐋᖅᑭᔅᓱᐃᓯᒪᓚᐅᖅᑐᓂᑦ ᐊᒻᒪᓗ ᐃᓚᒋᔭᐅᖃᑦᑕᓚᐅᖅᑐᓂᑦ. 
ᐱᔾᔪᑎᒋᓪᓗᒍ, ᐊᑭᑦᑐᕆᐊᕈᓐᓇᔪᒐᑦᑎᒍ ᕿᑭᖅᑕᓂ 
ᐃᓕᖅᑯᓯᓕᕆᓂᕐᒧᑦ ᐃᑲᔫᑎᓂᑦ ᑮᓇᐅᔭᖅᑑᑎᔅᓴᑦ, ᑲᑐᔾᔨᖃᑎᒌᒃᑯᑦ 
ᒫᓐᓇ ᑐᓂᓯᔭᐅᖃᑦᑕᕈᓐᓇᓕᕐᒥᔪᑦ ᑐᔅᓯᕋᐅᑎᓂᑦ ᑐᖏᓕᐊᓂ 
ᐱᓕᕆᐊᖑᓂᐊᓕᕐᒥᔪᓄᑦ. 

ᒫᓐᓇ ᑲᒪᒋᔭᖃᖅᑐᒍᑦ ᑐᔅᓯᕋᐅᑎᓂᑦ 80ᓄᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓂᑦ ᐊᒻᒪᓗ ᔮᓐ ᐊᒪᕈᐊᓕᒃ 
ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓂᑦ. ᖁᕕᐊᓇᓪᓚᕆᑦᑐᖅ 
ᑕᑯᖃᑦᑕᕆᐊᔅᓴᖅ ᑭᐅᔾᔪᑎᒋᓯᒪᔭᖏᓐᓂᒃ ᐃᓕᓐᓂᐊᖅᑏᑦ 
ᐅᕙᑦᑎᓐᓄᑦ ᖃᓄᖅ ᑖᒃᑯᐊ ᑮᓇᐅᔭᐃᑦ ᐃᑲᔫᑎᖃᓚᐅᕐᒪᖔᑕ 
ᐃᓕᓐᓂᐊᕐᓂᖏᓐᓂ. ᓇᓗᓇᐃᕐᓯᓛᖅᑐᒍᑦ 
ᐃᑲᔫᓯᐊᖅᑖᖅᑎᑕᐅᓂᐊᖅᑐᑦ ᒥᔅᓵᓄᑦ ᒫᓐᓇᕈᓗᒃ.  

ᑕᒫᓂ ᐊᕐᕌᒍᒥ 25ᒋᓕᖅᑕᖏᓐᓂ ᐊᕐᕌᒍᓂᑦ
ᓇᓪᓕᐅᓂᕐᓯᐅᕐᓂᖃᕐᖓᑕ ᓄᓇᕗᑦ ᐊᖏᖃᑎᒌᒍᑎᖏᑦ.
ᖁᕕᐊᓲᑎᖃᕈᓐᓇᔪᔪᒍᑦ 25ᓂᑦ ᐊᕐᕌᒍᓂᑦ
ᓇᓪᓕᐅᓂᕐᓯᐅᕐᓂᖃᕐᓂᖏᓐᓂᒃ ᐃᖃᓗᓐᓂ ᓄᓇᕗᑦ ᐅᓪᓗᖓᓂ.
ᑲᑐᔾᔨᖃᑎᖃᖅᑐᑕ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ, ᓄᓇᕗᑦ
25ᓂᑦ ᐊᕐᕌᒍᓂᑦ ᖁᕕᐊᓲᑎᒋᔪᓐᓇᓚᐅᕐᒥᔭᕗᑦ ᑭᙵᕐᓂᑦ ᐋᒡᒌᓯ
ᓄᙳᖏᓐᓂ.  

ᑕᖅᑮᑦ ᐊᒥᓲᒍᓐᓃᕋᓗᐊᖅᑎᓪᓗᒋᑦ ᓂᕈᐊᖅᑕᐅᓯᒪᑎᓪᓗᖓ ᑕᕝᕙᓂ, 
ᖃᐅᔨᒪᔪᖓ ᓱᓕ ᐊᒥᓱᒃᑲᓂᕐᓂᒃ ᐱᓇᓱᐊᕈᑎᔅᓴᖃᕐᓂᐊᕋᒪ 
ᑲᓲᑎᓂᕐᒧᑦ ᕿᑭᖅᑕᓂᒥᐅᓄᑦ ᐃᓄᓐᓄᑦ ᓯᕗᓂᔅᓴᑎᓐᓂ ᐊᒡᒋᖅᑐᓂᑦ 
ᐅᓪᓗᓂᑦ ᐱᓇᓱᐊᕈᓯᕐᓂᓪᓗ ᐱᕙᓪᓕᐊᓂᑦᑎᓐᓂ ᐅᑭᐊᔅᓵᖅ 
ᐱᓕᕆᐊᔅᓴᕆᓂᐊᕐᒥᔭᑦᑎᓐᓂ ᐊᒥᓱᓂᑦ. ᓂᕆᐅᑉᐳᖓ ᐃᓕᔅᓯᓐᓂᒃ 
ᐃᑲᔪᕐᓂᐊᕆᐊᔅᓴᖅ ᐊᖏᔪᖅᑳᖑᓂᕐᓂᒃ ᓱᓕ ᑲᑐᔾᔨᖃᑎᒌᒃᑯᓐᓂᑦ.

ᐸᐅᓗᓯ ᐊᕿᐊᕈᖅ

ᐃᒃᐱᐊᕐᔪᒻᒥ ᑕᓪᓗᕈᑎᐅᑉ ᐃᒪᖓᓂ 
ᐅᐊᑦᑎᔨᑖᖅᑲᐅᑦ 

ᐋᖅᑭᔅᓯᓂᖅ ᐆᑦᑐᕋᐅᑕᐅᓂᐊᖅᑐᒥᒃ 
ᐅᐊᑦᑎᔨᐅᓂᕐᒧᑦ ᐱᓕᕆᐊᕐᒥ ᐃᒃᐱᐊᕐᔪᒻᒥ

ᔪᓚᐃ 18ᖑᑎᓪᓗᒍ ᐸᐅᓗᓯ ᐊᕿᐊᕈᖅ, ᕿᑭᖅᑕᓂᒃᑯᑦ 
ᐊᖏᔪᖅᑳᖓᑦ, ᐊᐃᑉᐸᖃᖅᑐᓂ ᑳᑐᕆᓐ ᒪᑭᓇᒥᒃ, ᒥᓂᔅᑕ 
ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᒻᒪᓗ ᒥᓂᔅᑕ ᑲᒪᒋᔭᓕᒃ ᒥᕐᖑᐃᓯᕐᕕᓕᕆᔨᒃᑯᓐᓂᑦ ᑲᓇᑕᒥ, 
ᓇᓗᓇᐃᕐᓯᔪᒻᒪᑎᒃ ᐃᒃᐱᐊᕐᔪᒻᒥ ᐆᑦᑐᕋᐅᑕᐅᓂᐊᖅᑐᒥᒃ 
ᐅᐊᑦᑎᔨᐅᓂᕐᒧᑦ ᐱᓕᕆᐊᖑᓂᐊᖅᑐᒥᒃ ᑕᓪᓗᕈᑎᐅᑉ ᐃᒪᖓᓄᑦ 
ᓴᐳᔾᔨᕕᒻᒧᑦ. 

ᐆᑦᑐᕋᐅᑕᐅᓪᓗᓂ ᐅᐊᑦᑎᔨᐅᓂᕐᒧᑦ ᐱᓕᕆᐊᖅ ᐃᓚᒋᔭᐅᓂᐊᖅᑐᖅ 
ᑕᓪᓗᕈᑎᐅᑉ ᐃᒪᖓᓂ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᖃᑎᒌᒍᑎᓄᑦ (ᐊᖏᕈᑏᑦ) 
ᕿᑭᖅᑕᓂᒃᑯᓐᓂ ᒫᓐᓇ ᐋᔩᕈᑕᐅᓪᓗᑎᒃ ᒥᕐᖑᐃᓯᕐᕕᓕᕆᔨᒃᑯᓐᓄᑦ 
ᑲᓇᑕᒥ. ᐊᖏᕈᑏᑦ ᐋᖅᑭᓯᒪᓕᖅᑲᑕ, ᑕᓪᓗᕈᑎᐅᑉ ᐃᒪᖓ 
ᐊᖏᓂᕐᐹᖑᓗᓂ ᓴᐳᔾᔨᕕᐅᓂᐊᕐᖓᑦ ᐃᒪᖁᑎᖏᓐᓂ 
ᑲᓇᑕᐅᑉ. ᑖᓐᓇ ᐃᒃᐱᐊᕐᔪᒻᒥ ᐅᐊᑦᑎᔨᐅᓂᕐᒧᑦ ᐱᓕᕆᐊᖅ 
ᐆᑦᑐᕋᐅᑕᐅᓂᐊᕐᖓᑦ ᕿᑭᖅᑕᓂᒃᑯᓐᓄᑦ ᓴᖅᑭᖅᑕᐅᓂᐅᓴᔪᖅ 
ᐊᖏᕈᑏᑦ ᐱᔭᕇᖅᑕᐅᓚᐅᖅᑎᓐᓇᒋᑦ ᓱᓕ ᓯᕗᓂᐊᒍᑦ 
ᐱᕚᓪᓕᕈᑕᐅᖁᓪᓗᒍ ᑕᓪᓗᕈᑎᐅᑉ ᐃᒪᖓᑕ ᐊᕙᑖᓃᑦᑐᓄᑦ 
ᓄᓇᓕᓐᓄᑦ. 

ᐅᐊᑦᑎᔩᑦ ᐃᖅᑲᓇᐃᔭᖃᑦᑕᓂᐊᖅᑐᑦ ᐊᐅᓚᑦᑎᓗᑎᒃ ᐊᒻᒪᓗ 
ᐅᐊᑦᑎᖃᑦᑕᕐᓗᑎᒃ ᑕᓪᓗᕈᑎᐅᑉ ᐃᒪᖓᓂ ᓴᐳᔾᔨᕕᒻᒥ. 
ᖃᐅᔨᓴᖃᑦᑕᓂᐊᖅᑐᑦ ᐊᕙᑎᖓᑕ ᖃᓄᐃᓐᓂᖓᓂᒃ, 
ᐋᖅᑭᐅᒪᑎᑦᑎᓗᑎᒃ ᐃᓕᖅᑯᓯᖅᑎᒍᑦ ᐊᑐᖅᑕᐅᕙᑦᑐᓂᑦ, 
ᐃᑲᔪᕐᓗᑎᒃ ᓄᓇᓕᕆᓂᕐᒧᑦ ᐃᒪᓕᕆᓂᕐᒧᓪᓗ ᐸᕐᓇᐃᖃᑦᑕᓂᕐᒥᒃ 
ᐊᐅᓚᑦᑎᖃᑦᑕᓂᕐᒥᓪᓗ, ᐊᒻᒪᓗ ᐊᑐᖅᑎᑦᑎᒋᐊᒃᑲᓐᓂᖃᑦᑕᕐᓗᑎᒃ 
ᑭᖑᕚᕇᑦ ᖃᐅᔨᒪᑎᖃᑦᑕᐅᑎᖃᑦᑕᕐᓂᖏᓐᓂᒃ ᓄᓇᖃᖅᑐᑐᖃᐃᑦ 
ᖃᐅᔨᒪᔭᖏᓐᓂᒃ. ᐃᓕᓐᓂᐊᕐᓂᖅ ᐊᒻᒪᓗ ᐊᑦᑕᓇᖅᑐᒦᑦᑕᐃᓕᓂᖅ 
ᐃᓗᓕᓪᓗᐊᑕᖏᒃ ᐆᑦᑐᕋᐅᑕᐅᔪᒥᒃ ᐅᐊᑦᑎᔨᐅᓂᕐᒧᑦ ᐱᓕᕆᐊᕐᒥ.

ᐃᒃᐱᐊᕐᔪᒻᒥ ᐆᑦᑐᕋᐅᑕᐅᓪᓗᓂ ᐱᓕᕆᐊᖅ ᐃᑲᔫᑎᖃᕐᓂᐊᖅᑐᖅ 
ᓇᓗᓇᐃᕐᓯᓂᕐᒧᑦ ᐃᖅᑲᓇᐃᔮᕆᓂᐊᖅᑕᖏᓐᓂᒃ 
ᐅᐊᑦᑎᔨᐅᓂᐊᖅᑐᑦ ᐊᒻᒪᓗ ᓯᕗᓂᔅᓴᑎᓐᓂ ᐅᐊᑦᑎᐅᔨᕐᓂᕐᒧᑦ 
ᐱᓕᕆᐊᖑᓛᖅᑐᓂᑦ ᑲᖏᖅᑐᒑᐱᒻᒥ, ᒥᑦᑎᒪᑕᓕᒻᒥ, ᖃᐅᓱᐃᑦᑐᕐᒥ 
ᐊᐅᓱᐃᑦᑐᕐᒥᓗ.   

ᐅᐊᑦᑎᔨᐅᓂᕐᒧᑦ ᐱᓕᕆᐊᖅ ᐊᐅᓚᑕᖅ ᕿᑭᖅᑕᓂᒃᑯᓐᓂᑦ 
ᑮᓇᐅᔭᓄᑦ ᐃᑲᔪᖅᑕᐅᓪᓗᑎᒃ ᒥᕐᖑᐃᓯᕐᕕᓕᕆᔨᒃᑯᓐᓂᑦ 
ᑲᓇᑕᒥ. ᒥᕐᖑᐃᓯᕐᕕᓕᕆᔨᒃᑯᑦ ᐃᑲᔫᑎᖃᕐᓯᒪᔪᑦ $900,000ᓂᑦ 
ᐆᑦᑐᕋᐅᑕᐅᔪᒧᑦ ᐱᓕᕆᐊᕐᒧᑦ. 

“ᒥᕐᖑᐃᓯᕐᕕᓕᕆᔨᒃᑯᑦ 
ᑲᓇᑕᒥ ᐅᐱᒍᓱᑦᑐᑦ 
ᐱᓕᕆᖃᑎᖃᕆᐊᔅᓴᖅ 
ᐃᑲᔪᖅᑎᒌᑦᑐᑎᒃ ᐃᓄᓐᓂᑦ 
ᓴᐳᔾᔨᓂᕐᒧᑦ ᑕᓪᓗᕈᑎᐅᑉ 
ᐃᒪᖓᓂ. ᐋᖅᑭᑦᑕᐅᓪᓗᓂ 
ᐅᐊᑦᑎᔨᖃᕐᓂᕐᒧᑦ 
ᐱᓕᕆᐊᖅ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂ, 
ᓄᑖᓂᑦ ᐃᖅᑲᓇᐃᔮᔅᓴᓂᑦ 
ᑮᓇᐅᔭᓕᐅᕋᓱᐊᕈᑎᔅᓴᓂᓪᓗ 
ᐱᓇᓱᐊᕋᔅᓴᖃᖅᑎᑦᑎᓂᐊᕋᑦᑕ 
ᑕᒪᔅᓱᒧᖓ, ᐃᑲᔪᕐᓗᑕᓗ 
ᐃᓄᓐᓂᑦ ᓴᐳᔾᔨᑎᓪᓗᒋᑦ 
ᐃᒫᓂ ᐊᒻᒪᓗ ᑲᓲᒪᑎᓪᓗᒋᑦ 
ᑲᓇᑕᒥᐅᓄᑦ ᑕᒪᐅᖓᓗ 
ᓂᐅᕐᕈᕙᑦᑐᓄᑦ ᓇᑭᑐᐃᓐᓇᖅ 
ᓄᓇᕐᔪᐊᕐᒥ ᑎᑭᑉᐸᑦᑐᓂᑦ.”

ᓂᕈᐊᖅᑕᐅᓯᒪᔪᖅ 
ᑳᑐᕆᓐ ᒪᑭᓇ,
ᒥᓂᔅᑕ ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ ᒥᓂᔅᑕ 
ᑲᒪᒋᔭᓕᒃ ᒥᕐᖑᐃᓯᕐᕕᓕᕆᔨᒃᑯᓐᓂᑦ ᑲᓇᑕᒥ

ᐆᑦᑐᕋᐅᑕᐅᓂᐊᖅᑐᖅ ᐅᐊᑦᑎᔨᐅᓂᕐᒧᑦ ᐱᓕᕆᐊᖅ ᑲᒪᓇᖅᑐᒥᒃ ᐃᑲᔪᕐᓯᖅᑕᐅᔪᔪᖅ 
ᕿᑭᖅᑕᓂᒃᑯᓐᓂᑦ ᐊᒻᒪᓗ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᓄᓇᓕᓐᓂᑦ ᑲᑎᒪᑎᑦᑎᔪᔪᑦ. 
ᓄᓇᓖᑦ ᐊᑐᓕᖁᔨᔾᔪᑎᖃᔪᔪᑦ ᓄᓇᓕᓐᓃᑦᑐᒥᒃ ᐅᖃᐅᔾᔨᒋᐊᖅᑎᓂᑦ ᑲᑎᒪᔨᕋᓛᕐᓂᑦ 
ᐅᖃᐅᔾᔨᒋᐊᖅᑎᐅᖃᑦᑕᓂᐊᖅᑐᓂᑦ ᐅᐊᑦᑎᔨᓄᑦ.

ᑲᑐᔾᔨᖃᑎᒌᒃᑯᑦ ᐋᖅᑮᔪᑦ ᓄᓇᓕᓐᓃᑦᑐᓂᑦ ᐅᖃᐅᔾᔨᒋᐊᖅᑎᓂᑦ ᑲᑎᒪᔨᕋᓛᕐᓂᑦ. 
ᑲᑎᒪᔨᕋᓛᑦ ᑲᒪᒋᔭᖃᖃᑦᑕᓂᐊᖅᑐᑦ ᐃᖅᑲᓇᐃᔮᖑᔪᓂᑦ ᐊᒻᒪᓗ ᐅᖃᐅᔾᔨᒋᐊᖃᑦᑕᕐᓗᑎᒃ 
ᓯᕗᓪᓕᐸᐅᑦᑎᐅᔾᔭᐅᔭᕆᐊᓕᓐᓂᑦ ᐅᐊᑦᑎᔨᐅᓂᕐᒧᑦ ᐱᓕ ᕆᐊᕐᒧᑦ ᑐᕌᖓᔪᓂᑦ.
                
ᑲᑐᔾᔨᖃᑎᒌᒃᑯᑦ ᐃᒃᐱᐊᕐᔪᓕᐊᔪᔪᑦ ᐃᖅᑲᓇᐃᔭᖅᑎᑖᕐᓂᐊᕐᖓᑕ ᑎᓴᒪᐅᔪᙱᒐᖅᑐᓂᑦ 
ᐃᖅᑲᓇᐃᔭᖅᑎᒋᔭᐅᓂᐊᓕᖅᑐᓂᑦ ᐅᐊᑦᑎᔨᐅᓂᕐᒧᑦ ᐱᓕ ᕆᐊᕐᒥ. ᕿᑭᖅᑕᓂᒃᑯᑦ 
ᐃᖅᑲᓇᐃᔭᖅᑎᑖᕋᔭᖅᑐᑦ ᐊᑕᐅᓯᕐᒥᒃ ᓄᓇᓕᓐᓂᑦ ᑐᑭᒧᐊᑦᑎᑦᑎᔨᐅᓂᐊᖅᑐᒥᒃ, ᐊᑕᐅᓯᕐᒥᒃ 
ᐃᖅᑲᓇᐃᔭᖅᑎᓄᑦ ᓯᕗᓕᖅᑎᐅᓂᐊᖅᑐᒥᒃ ᐊᒻᒪᓗ ᑕᓪᓕᒪᓂᑦ ᐅᐊᑦᑎᔨᐅᓂᐊᖅᑐᓂᑦ.ᐋᒡᒌᓯ

ᐄᐳᓗ



ᒥᑦᑎᒪᑕᓕᒻᒥ 
ᖃᐅᔨᓴᖃᑦᑕᕐᓂᖅ
ᒥᑦᑎᒪᑕᓕᒻᒥ ᖃᐅᔨᓴᖃᑦᑕᕐᓂᖅ ᐱᒋᐊᖅᑎᑕᐅᔪᔪᖅ 
2017ᖑᑎᓪᓗᒍ. ᑖᓐᓇ ᐱᓕᕆᐊᖅ ᑲᔪᓯᓯᒪᑦᑎᐊᖅᑐᖅ ᐊᒻᒪᓗ 
ᐊᕐᕌᒎᓐᓄᒃ ᒪᕐᕈᑲᓐᓃᓐᓄᒃ ᐅᖓᕙᕆᐊᖅᑕᐅᓂᐊᖅᑐᓂ. 
ᑲᑐᔾᔨᖃᑎᒌᒃᑯᑦ ᐋᖅᑭᔅᓯᓚᐅᕐᓯᒪᔪᑦ ᐱᓕᕆᐊᕐᒥᑦ ᑭᐅᔾᔪᑎᒋᓪᓗᒍ 
ᓄᓇᓖᑦ ᐃᓱᒫᓘᑎᖏᓐᓄᑦ ᐊᑑᑎᑐᐃᓐᓇᕆᐊᓖᑦ ᐃᒪᕐᒥᐅᑕᕐᓄᑦ 
ᐃᖅᑲᕐᓂᐊᕐᓗᑎᒃ ᖃᐅᔨᓴᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ 
ᐅᒥᐊᕐᔪᐊᖃᕐᓂᕐᓴᐅᖃᑦᑕᓕᖅᑲᑦ.

ᑖᓐᓇ ᐱᓕᕆᐊᖅ ᐊᖅᑯᑎᒋᓪᓗᒍ, ᕿᑭᖅᑕᓂᒃᑯᑦ 
ᐃᖅᑲᓇᐃᔭᖅᑎᑦᑎᔪᑦ ᐱᖓᓲᔪᖅᑐᓂᑦ ᐊᕙᑎᒥᒃ/ᓂᕐᔪᑎᓂᑦ 
ᖃᐅᔨᓴᖃᑦᑕᓂᐊᖅᑐᓂᑦ ᐃᖅᑲᓇᐃᔭᖃᑦᑕᓂᐊᖅᑐᑎᒃ 
ᓇᓪᓕᑭᑕᖃᑦᑕᕐᓗᑎᒃ. ᑕᒫᓂ ᐊᕐᕌᒍᒥ ᒥᑦᑎᒪᑕᓕᒻᒥ ᖃᐅᔨᓴᖅᑏᑦ 
ᐱᖃᑕᐅᔪᔪᑦ ᐱᖓᓱᐊᖅᑎᖅᑐᑎᒃ ᐃᓕᓐᓂᐊᖅᑎᑕᐅᓂᖏᓐᓂᒃ; 
ᓯᑯᒥ ᐅᐱᕐᖔᒃᑯᑦ, ᐃᒫᓂ ᐅᑭᐊᔅᓵᒃᑯᑦ, ᐊᒻᒪᓗ ᐅᑭᐅᖅ 
ᑖᖏᓐᓇᓕᖅᑎᓪᓗᒍ.  

ᐃᓕᓐᓂᐊᖃᑦᑕᔪᔪᑦ ᒪᑯᓂᖓ ᑕᒻᒪᕇᒃᑯᑎᓂᑦ ᐊᑐᖃᑦᑕᓂᕐᒥᒃ 
ᐊᒻᒪᓗ ᐃᖏᕐᕋᖃᑦᑕᓂᕐᒥᒃ, ᐊᒻᒪᓗ ᑎᑎᖅᑲᓂᑦ 
ᓄᐊᑦᑎᕙᓪᓕᐊᓂᕐᒥᒃ ᐱᐅᓯᕆᔭᐅᓲᓂᑦ ᐱᓕᕆᔾᔪᓯᕐᓂᓪᓗ. 
ᐊᑐᓂᑦ ᐃᓕᓐᓂᐊᕐᓂᖏᓐᓂ ᓅᓯᒪᓪᓗᑎᒃ ᐆᑦᑐᕋᖃᑦᑕᔪᔪᑦ 
ᐃᓚᒋᔭᐅᖃᑦᑕᔪᔪᑦ ᑕᒪᕐᒥᒃ ᕿᑭᖅᑕᓂᒃᑯᓐᓂ ᐃᖅᑲᓇᐃᔭᖅᑏᑦ 
ᐊᒻᒪᓗ ᒥᑦᑎᒪᑕᓕᒻᒥ ᖃᐅᔨᓴᖅᑏᑦ.   

ᖃᐅᔨᓴᖅᑏᑦ ᖁᕕᐊᓇᖅᑐᐊᓗᓐᓂᑦ ᐊᑐᖃᑦᑕᓚᐅᖅᑐᑦ 
ᖃᐅᔨᖃᑦᑕᓚᐅᖅᑐᑎᓪᓗ ᐃᓕᓐᓂᐊᕐᓂᖏᓐᓂ. ᐃᓚᖓᓐᓂ 
ᐃᓕᓐᓂᐊᑎᓪᓗᒋᑦ ᓂᕆᐅᒋᔭᐅᙱᑦᑐᒥᒃ ᑕᑯᓚᐅᕐᓯᒪᔪᑦ.

 “ᐃᖅᑲᓇᐃᔭᖅᑎᕗᑦ ᓯᓈᓕᐊᕐᓯᒪᑎᓪᓗᒋᑦ ᐅᑕᖅᑭᐅᖅᑐᑎᒃ 
ᓇᑦᑎᕐᓂᑦ ᑕᑯᓕᔪᒐᑦᑕ ᓇᓄᕐᒥᒃ ᐅᖓᓯᑦᑐᒥ,” ᐅᖃᖅᑐᖅ 
ᑕᑯᓐᓇᙳᐊᖅᑐᓂ ᓯᑏᕙᓐ ᓛᓐᓯᑕᐃᔪ, ᕿᑭᖅᑕᓂᒃᑯᓐᓂ 
ᐃᖅᑲᓇᐃᔭᖅᑎᐅᖃᑕᖅ ᓯᕗᓕᕐᓯᔪᖅ ᑖᔅᓱᒥᖓ ᐱᓕᕆᐊᕐᒥ. 
“ᐃᑲᕐᕋᓪᓗᐊᒥᖅᑲᐃ ᖃᓪᓕᕙᓪᓕᐊᖏᓐᓇᖅᑐᓂ 
ᕿᒫᑎᒋᐊᖃᒻᒪᕆᓕᔪᔭᕗᑦ ᖃᓂᓗᐊᓕᕐᖓᑦ.” 

ᐃᓚᒋᔭᐅᓪᓗᓂ ᐃᖅᑲᓇᐃᔮᖏᓐᓄᑦ ᖃᐅᔨᓴᖅᑎᐅᓂᕐᒧᑦ 
ᖃᐅᔨᓴᖅᑏᑦ ᐊᖑᓂᑉᐸᑦᑐᑦ ᓂᕐᔪᑎᓂᑦ ᑎᑎᕋᖃᑦᑕᓂᐊᕐᖓᑕ 
ᖃᓄᐃᑦᑑᓂᖏᓐᓂᒃ ᕿᒥᕐᕈᕙᑦᑐᑎᒃ ᐅᖅᓱᖓᓂᒃ ᐊᒻᒪᓗ 
ᐃᑭᖃᕐᓂᕐᒪᖔᑕ. ᖃᐅᔨᓴᖅᑏᑦ ᑎᑎᕋᕐᐸᒻᒥᔪᑦ ᓄᓇᒥ ᓯᑯᒥᓘᓐᓃᑦ 
ᐊᖑᓂᖃᑦᑕᕐᓯᒪᒻᒪᖔᑕ ᐊᕐᕌᒎᑉ ᐃᓗᐊᓂ.

ᕿᑭᖅᑕᓂᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᕐᒥ 
ᑐᑭᓯᒋᐊᖅᑐᑎᒃ ᑲᑎᒪᖃᑦᑕᕐᓯᒪᔪᑦ ᐊᒻᒪᓗ ᐅᓂᒃᑳᖃᑦᑕᕐᓯᒪᔪᑦ 
ᒥᑦᑎᒪᑕᓕᒻᒥ ᐱᖃᑎᖃᖅᑐᑎᒃ ᖃᐅᔨᓴᖅᑎᓂᑦ ᐊᒻᒪᓗ 
ᐊᖑᓇᓱᑦᑐᓕᕆᔨᒃᑯᓐᓂᑦ. ᑖᒃᑯᐊ ᐃᖅᑲᓇᐃᔭᖅᑏᑦ ᓂᕆᐅᑦᑐᑦ 
ᐃᓕᓐᓂᐊᕐᓂᖃᒃᑲᓐᓂᓛᕆᐊᔅᓴᖅ ᐊᐅᔭᐅᓂᖓᓂ ᑕᒫᓂ ᐊᕐᕌᒍᒥ.

ᒥᑦᑎᒪᑕᓕᒻᒥ ᖃᐅᔨᓴᖃᑦᑕᕐᓂᖅ ᑮᓇᐅᔭᖃᖅᑎᑕᖅ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐊᖅᑯᑎᒋᓪᓗᒍ ᓄᓇᖃᖅᑐᑐᖃᕐᓄᑦ ᓄᓇᓖᑦ−
ᐃᓗᐊᓂ ᓯᓚᒥᒃ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᖅ.

“ᐱᒻᒪᕆᐅᓱᒋᔭᕋ ᐱᔾᔪᑎᒋᓪᓗᒍ 
ᓴᐳᔾᔨᒋᐊᖃᕋᑦᑕ 
ᐃᒪᕐᒥᐅᑕᕐᓂᑦ, ᐱᓗᐊᖅᑐᒥᑦ 
ᓂᕿᒋᓪᓗᐊᑕᖃᑦᑕᕋᑦᑎᒍ” 

ᔭᐃᒥᓯ ᓴᐃᒨᓂ
ᒥᑦᑎᒪᑕᓕᒻᒥ ᖃᐅᔨᓴᖅᑎ

ᔫᓂᒥ, ᕿᑭᖅᑕᓂᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᑐᔾᔨᓪᓗᑎᒃ ᑲᑎᒪᑎᑦᓯᓚᐅᖅᑑᒃ ᑲᖏᕐᖢᒑᐱᒡᒥ, ᐊᐅᓱᐃᑦᑐᒥ, ᖃᐅᓱᐃᑦᑐᒥ ᐊᒻᒪᓗ 
ᐃᑉᐱᐊᔪᒻᒥ. ᑲᑎᒪᓃᑦ ᑲᑎᓯᒍᓐᓇᓚᕿᒍᑎᒋᓚᐅᖅᑕᕗᑦ ᐊᑐᓂᑦ ᓄᓇᓕᖕᓂᒃ ᐋᔩᕋᕈᑕᐅᓪᓗᓂ ᐱᖃᕆᐊᖃᕐᓂᖏᑦ ᑕᕆᐅᕐᒥ ᐱᖁᑎᕐᔪᐊᒥᒃ. 
ᑖᒃᑯᐊ ᑲᑎᒪᓃᑦ ᐃᓚᒋᔭᖓ ᐃᖅᑲᓇᐃᔮᖑᐃᓐᓇᖅᑑᑉ ᑕᓪᓗᕈᑎᐅᑉ ᐃᒪᖓᓄᑦ ᑲᓇᑕᒥ ᑕᕆᐅᖅ ᓴᐳᔾᔭᐅᓯᒪᓂᖓ ᐊᒻᒪᓗ ᐃᓄᐃᑦ 
ᐊᒃᑐᖅᑕᐅᓂᖓᓄᑦ ᐃᑲᔫᓯᐊᖅᑖᕈᑎᒃᓴᓄᑦ ᐊᖏᕈᑏᑦ.

ᐃᓚᒋᔭᐅᓪᓗᓂ ᓄᓇᓕᓐᓄᑦ ᐳᓚᕋᕐᓂᖓᓄᑦ, ᐱᓕᕆᐊᓖᑦ ᐸᓐᓂᖅᑑᒨᓚᐅᕐᒥᔪᑦ ᑐᑭᓯᒃᑲᓐᓂᕈᒪᓪᓗᑎᒃ ᑲᔪᓯᐊᑦᓯᐊᕐᓯᒪᓂᖓᓂᒃ 
ᐊᑦᓱᕈᕐᓇᕐᓂᖓᓂᓪᓗ ᒥᑭᔫᑎᓄᑦ ᐅᒥᐊᕐᓄᑦ ᑐᓚᑦᑕᕐᕕᖓ. ᒥᑦᑎᑕᒪᓕᒃ ᐃᓚᒋᔭᐅᔪᖅ ᑕᓪᓕᒪᓄᑦ ᑕᓪᓗᕈᑎᐅᑉ ᐃᒪᖓᓂ ᓄᓇᓕᓐᓄᑦ 
ᑭᓯᐊᓂ ᐅᐸᑦᑕᐅᓚᐅᓐᖏᑦᑐᖅ ᒫᓐᓇ ᒥᑭᔫᑎᓄᑦ ᐅᒥᐊᕐᓄᑦ ᑐᓚᑦᑕᕐᕕᓕᐅᕐᐸᓪᓕᐊᒻᒪᑕ ᓄᓇᓕᓐᓂ.

ᐱᓕᕆᖃᑎᒌᑦᑐᑦ ᑲᑎᒪᖃᑎᖃᓚᐅᖅᑐᑦ ᕼᐊᒻᓚᑦ ᑲᑎᒪᔨᖏᓐᓂᒃ, ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ 
ᕿᑭᖅᑕᓂᒃᑯᑦ ᓄᓇᓕᕆᔨᕋᓛᑦ ᑲᑎᒪᔨᕋᓛᖏᓐᓂᒃ. ᑕᒪᕐᒥᒃ ᓄᓇᓖᑦ ᓇᓗᓇᐃᕐᓯᓚᐅᖅᑐᑦ ᒥᑭᔫᑎᓄᑦ ᐅᒥᐊᕐᓄᑦ ᑐᓚᑦᑕᕕᑦᑖᕈᑎᒃ 
ᐱᕚᓪᓕᕈᑎᒻᒪᕆᐅᒐᔭᕆᐊᖓ ᐊᑐᐃᓐᓇᐅᓗᓂ ᐃᒫᕆᖃᑦᑕᓂᕐᒧᑦ ᐊᒻᒪᓗ ᐊᑦᑕᓇᐃᕐᓯᒪᓂᕐᓴᐅᓗᑎᒃ ᓯᑯᓄᑦ ᐊᒻᒪᓗ ᓯᓚᕐᓂᓗᓐᓄᑦ 
ᐱᑐᑉᕕᖃᓕᕐᐸᑕ ᐅᒥᐊᖏᑦ.

ᓄᓇᓖᑦ ᐃᓄᖏᑦ ᐅᖃᖃᑦᑕᓚᐅᕐᒥᔪᑦ ᐊᑦᑕᓇᓐᖏᑦᑐᒥᒃ ᐊᑐᐃᓐᓇᖃᕐᓂᖅ ᐃᒪᖏᓐᓂ ᐱᖕᒪᕆᐅᓂᖓᓂᒃ ᕼᐊᒻᓚᖏᓐᓂ ᐱᔾᔪᑎᖃᖅᑐᓂ 
ᐱᖕᒪᕆᐅᓂᖓᓄᑦ ᐊᖑᓇᓱᓐᓂᖅ ᐃᖃᓗᒐᓱᓐᓂᕐᓗ ᐃᓄᓐᓄᑦ. ᓄᓇᓖᑦ ᐃᓚᒋᔭᐅᕙᓪᓕᐊᓕᕐᒥᔪᑦ ᐃᖃᓗᓕᕆᓂᕐᒧᑦ ᐊᒻᒪᓗ ᑕᕆᐅᕐᒥ 
ᐱᖁᑎᕐᔪᐊᖃᑦᓯᐊᕆᐊᖃᕐᓂᖅ ᐃᑲᔫᑎᖃᒻᒪᕆᓐᓂᐊᖅᑐᖅ ᐊᒻᒪᓗ ᐱᕚᓪᓕᕈᑕᐅᓗᓂ ᑖᑦᓱᒧᖓ ᐱᓇᓱᐊᒐᐅᔪᒧᑦ.

ᐸᓐᓂᖅᑑᒥ, ᐱᓕᕆᖃᑎᒌᑦ ᑕᑯᓚᐅᖅᑐᑦ ᐃᑲᔫᑎᖃᕐᓂᖓᓂᒃ ᒥᑭᔫᑎᓄᑦ ᐅᒥᐊᕐᓄᑦ ᑐᓚᑦᑕᕐᕕᖓ ᓄᓇᓕᖕᓄᑦ. ᐱᕚᓪᓕᕈᑕᐅᓯᒪᔪᖅ 
ᐊᑦᑕᓇᐃᕐᓯᒪᑦᓯᓂᕐᒥᒃ ᐊᑐᐃᓐᓇᖃᕐᓂᒥᓪᓗ ᐃᒪᖏᓐᓄᑦ, ᐱᕚᓪᓕᕈᑕᐅᔪᖅ ᐊᐅᔭᒃᑯᑦ ᐃᖃᓗᓕᕆᔨᓄᑦ. ᐃᑲᔪᕐᓯᒪᔪᖅ 
ᓄᒃᑕᑎᑦᓯᓂᕐᒧᑦ ᓇᖕᒥᓂᖁᑎᓕᖕᓂᒃ, ᐊᒻᒪᓗ ᐊᑯᓂᐅᓐᖏᑦᑐᒥᒃ− ᐃᖅᑲᓇᐃᔭᕐᕕᐅᑲᐃᓐᓇᕈᓐᓇᕐᓯᒪᓂᖓ ᓴᓇᔭᐅᓂᖓᓂ. 
ᑲᔪᖏᕆᐊᒃᑲᓐᓂᕈᑎᒋᓕᓚᐅᖅᑕᕗᑦ ᖃᐅᔨᒐᑦᑕ ᐃᑲᔫᑎᖃᕐᓯᒪᓂᖓᓂᒃ ᐊᒥᓱᑎᒍᑦ ᐸᓐᓂᖅᑑᒧᑦ ᐊᒻᒪᓗ ᐃᑲᔫᑎᖃᕈᓐᓇᓂᐊᕐᓂᖓᓂᒃ 
ᑕᓪᓗᕈᑎᐅᑉ ᐃᒪᖓᓂ ᓄᓇᓕᖏᓐᓄᑦ. 

ᕿᑭᖅᑕᓂᒃᑯᑦ ᐃᖅᑲᓇᐃᔭᖃᑎᖃᐃᓐᓇᓂᐊᖅᑐᑦ DFO−ᑯᓐᓂᒃ ᑕᕆᐅᒃᑯᑦ ᐱᖁᑎᕐᔪᐊᓕᕆᓂᕐᒥᒃ. ᑭᖑᓪᓕᖅ ᐱᓕᕆᐊᖑᓂᐊᓕᖅᑐᖅ 
ᐆᑦᑐᕋᐅᑦ ᖃᐅᔨᓴᕐᓂᕐᒧᑦ ᑕᕆᐅᕐᒥ ᐱᖁᑎᕐᔪᐊᓂᒃ ᐊᑐᓂᑦ ᑖᒃᑯᓄᖓ ᓄᓇᓕᓐᓄᑦ.

ᑕᓪᓗᕈᑎᐅᑉ ᐃᒪᖓᓄᑦ ᑕᕆᐅᒃᑯᑦ 
ᐱᖁᑎᕐᔪᐊᓕᕆᓂᕐᒧᑦ ᐊᖏᕈᑎᓂᑦ 
ᑲᑎᒪᒍᑎᖃᕐᓃᑦ

ᓄᓇᕗᑦ ᐅᓪᓗᖓ ᖁᕕᐊᓲᑕᐅᔪᒻᒪᑦ ᖁᕕᐊᓲᑕᐅᓗᐊᒃᑲᓂᒻᒪᕆᑦᑐᓂ. 2018 25ᒋᓕᖅᑕᖏᓐᓂᒃ ᐊᕐᕌᒍᓂᑦ ᓇᓪᓕᐅᓂᕐᓯᐅᕈᑕᐅᒻᒪᑦ 
ᐊᑎᓕᐅᖅᑕᐅᓚᐅᕐᓯᒪᑎᓪᓗᒋᑦ ᓄᓇᕗᑦ ᐊᖏᖃᑎᒌᒍᑎᖏᑦ. ᐊᖏᖃᑎᒌᒍᑏᑦ ᑐᙵᕕᐅᒻᒪᑕ ᓄᓇᕗᑦ ᐱᕙᓪᓕᐊᕕᒋᓯᒪᓪᓗᓂᒋᑦ. 
ᐋᖅᑭᑦᑕᐅᓂᑰᒻᒪᑦ ᐱᕚᓪᓕᕈᑎᖃᓪᓚᑦᑖᖁᓪᓗᒋᑦ ᓄᓇᕗᒻᒥᐅᓕᒫᑦ ᐃᓄᐃᑦ. 

ᐊᒥᓱᐊᓗᓐᓂᑦ ᑲᔪᓯᑎᑦᑎᖃᑦᑕᕐᓯᒪᒻᒪᑕ ᑕᐃᒪᙵᑦ ᐊᑎᓕᐅᖅᑕᐅᓚᐅᕐᓯᒪᒻᒪᑕ ᐊᖏᖃᑎᒌᒍᑏᑦ ᐊᒻᒪᓗ ᐃᓘᓐᓇᑎᒃ ᐃᓄᐃᑦ 
ᑲᑐᔾᔨᖃᑎᒌᖏᑦ ᑲᑎᒪᔩᓪᓗ ᓴᖅᑭᖅᑕᐅᓯᒪᔪᑦ ᐱ ᔾᔪᑎᒋᓪᓗᒋᑦ ᐃᖅᑲᓇᐃᔮᖃᕐᓯᒪᒻᒪᑕ ᑕᖃᓱᐃᑦᑑᓪᓗᑎᒃ ᑲᔪᓯᑎᑦᑎᕙᓪᓕᐊᓪᓗᑎᒃ 
ᑲᒪᒋᔭᕆᐊᓕᖏᓐᓂᒃ ᒪᓕᑦᑐᒋᑦ ᐊᖏᖃᑎᒌᒍᑏᑦ ᐊᒻᒪᓗ ᓱᓕ ᑕᐃᒫᒃ ᑲᔪᓯᓂᐊᖅᑐᑎᒃ ᐊᕐᕌᒍᒃᑲᓂᕐᓂᑦ 25ᓂᑦ ᐅᖓᑖᓄᓪᓗ.  

ᓄᓇᕗᑦ ᑐᙵᕕᒃᑯᑦ ᑎᒥᖓᑦ (ᑐᙵᕕᒃᑯᑦ) ᐊᖏᖃᑎᒌᒍᑎᓂᑦ 25ᒋᓕᖅᑕᖏᓐᓂᒃ ᐊᕐᕌᒍᓂᑦ ᓇᓪᓕᐅᓂᕐᓯᐅᕐᓂᖃᕐᓂᖏᓐᓂᒃ 
ᓄᓇᕗᒥᐅᓕᒫᓄᑦ ᐊᕐᕌᒍᓕᒫᖅ ᖁᕕᐊᓲᑎᖃᕐᖓᑕ. ᓄᓇᕗᑦ ᑐᖓᕕᒃ ᑎᒥᖓ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᐃᓂᖃᕐᑎᑦᑎᓚᐅᖅᑐᑦ ᓇᓪᓕᐅᓐᓂᖅᓯᐅᖅᑎᑦᑎᓪᓗᑎᒃ ᐃᖃᓗᖕᓂ ᔪᓚᐃ 9 ᐊᖁᑎᒥ ᐱᖕᖑᐊᖅᑎᑦᑎᓪᓗᑎᒃ
ᐃᓚᒋᔭᐅᓚᐅᖅᑐᑦ ᓂᔾᔭᐅᓯᔭᖅᑐᑦ, ᓂᕿᓪᓚᑖᓂᒃ ᓂᕆᔭᒃᓴᑦ, ᐃᓄᐃᑦ ᐱᖕᖑᐊᕈᓯᖏᑦ, ᓄᑕᖃᑦ
ᖃᓄᐃᓕᐅᖅᑎᑕᐅᓪᓗᑎᒃ, ᐊᒻᒪᓗ ᐸᕐᓚᑎᑦᑎᓪᓗᑎᒃ.

ᖁᕕᐊᓲᑎᖃᕐᓂᖅ 25ᓂᑦ ᐊᕐᕌᒍᓂᑦ ᓄᓇᕗᑦ 
ᐊᖏᖃᑎᒌᒍᑎᖏᓐᓂᒃ ᓄᓇᕗᑦ ᐅᓪᓗᖓ

ᔫᓂᐅᑎᓪᓗᒍ ᕿᑭᖅᑕᓂᒃᑯᑦ ᓇᓗᓇᐃᕐᓯᔪᔪᑦ 31ᓂᑦ 
ᐊᖏᖅᑕᐅᓯᒪᔪᓂᑦ ᑐᔅᓯᕋᖅᑐᒥᓂᕐᓂᑦ ᕿᑭᖅᑕᓂ 
ᐃᓕᖅᑯᓯᓕᕆᓂᕐᒧᑦ ᐱᓕᕆᐊᕐᒥ – ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ 
ᐃᑲᔫᑎ. ᕿᑭᖅᑕᓂᒃᑯᑦ ᑐᔅᓯᕋᕐᕕᐅᖃᑦᑕᔪᔪᑦ ᑭᒃᑯᑐᐃᓐᓇᕐᓂᑦ 
ᑲᑐᔾᔨᖃᑎᒌᓂᓪᓗ ᐃᓘᓐᓇᖏᓐᓂᑦ ᕿᑭᖅᑕᓂ ᓄᓇᓕᓐᓂᑦ ᐊᒻᒪᓗ 
ᖁᕕᐊᓱᑉᐳᑦ ᓇᓗᓇᐃᕐᓯᔭᕆᐊᔅᓴᖅ ᐃᓘᓐᓇᑎᒃ 13 ᕿᑭᖅᑕᓂ 
ᓄᓇᓖᑦ ᐃᑲᔪᖅᑕᐅᒍᓐᓇᔪᒻᒪᑕ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ 
ᐃᑲᔫᑎᖓᑎᒍᑦ. 

ᑐᑭᓯᒋᐊᕐᕕᖃᖃᑦᑕᑎᓪᓗᑕ ᓄᓇᓕᓐᓂᑦ 2017ᖑᑎᓪᓗᒍ, 
ᕿᑭᖅᑕᓂᒃᑯᑦ ᑐᑭᓯᑦᑎᐊᖃᑦᑕᔪᔪᑦ ᕿᑭᖅᑕᓂᒥᐅᑦ 
ᐃᓄᐃᑦ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᔅᓴᖅᑕᖃᖁᔨᔪᑦ 
ᐊᑐᖅᑎᑦᑎᓂᐊᖅᑐᓂᑦ ᐱᖅᑯᓯᖅᑎᒍᑦ ᐃᓕᓯᒪᔭᖏᓐᓂᒃ 
ᐊᒻᒪᓗ ᓲᖑᓯᑎᑦᑎᓂᐊᖅᑐᓂᑦ ᐃᓄᐃᑦ ᐃᓕᓴᕐᓇᕈᑎᖏᓐᓂᒃ, 
ᐱᓗᐊᖅᑐᒥᑦ ᓅᓯᒪᑎᑦᑎᖃᑦᑕᓂᕐᒥᒃ ᒥᕐᓱᑎᑦᑎᖃᑦᑕᓂᕐᒥᓪᓗ. 
ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᑐᔅᓯᕋᐅᑎᓂᑦ ᓂᕈᐊᖅᑎᓪᓗᒋᑦ 
ᓯᕗᓪᓕᐅᔾᔨᖃᑦᑕᔪᔪᑦ ᓅᓯᒪᑎᑦᑎᓂᕐᒧᑦ ᒥᕐᓱᑎᑦᑎᓂᕐᒧᓪᓗ 
ᐱᓕᕆᐊᔅᓴᓂᑦ ᐃᓱᒪᒋᔭᖃᕆᐊᕐᓯᒪᓪᓗᑎᓪᓗ ᐊᓯᖏᓐᓂᒃ ᐃᓄᐃᑦ 
ᐃᓕᖅᑯᓯᓕᕆᓂᕐᒧᑦ ᐱᓕᕆᐊᕆᓲᖏᓐᓂᑦ ᐱᓕᕆᐊᖑᔪᓐᓇᖅᑐᑦ 
ᐃᓱᒪᒋᓪᓗᒋᑦ. 

ᑕᒫᓂ ᐊᕐᕌᒍᒥ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᑎᒍᑦ, 
ᐊᑐᓂᑦ ᕿᑭᖅᑕᓂᒥᐅᑦ ᓄᓇᓖᑦ ᐊᑐᖃᑦᑕᕈᓐᓇᕐᖓᑕ 
ᑎᑭᓯᒪᔪᓂᑦ ᐊᒥᓲᓂᓕᓐᓄᑦ $53,000. ᕿᑭᖅᑕᓂᒃᑯᑦ 
ᑲᑎᒪᔨᖏᑦ ᐊᑭᑦᑐᕆᐊᕐᓯᔪᒻᒪᑕ ᑮᓇᐅᔭᖅᑑᑎᔅᓴᖏᓐᓂᒃ 
ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐱᓕ ᕆᐊᕐᒥ ᒪᐃᖑᑎᓪᓗᒍ 
ᑲᑎᒪᔩᑦ ᑲᑎᒪᑎᓪᓗᒋᑦ ᕿᑭᖅᑕᕐᔪᐊᕐᒥ. ᓯᕗᓪᓕᕐᒥ ᕿᑭᖅᑕᓂ 
ᐃᓕᖅᑯᓯᓕᕆᓂᕐᒧᑦ ᐃᑲᔫᑏᑦ ᑮᓇᐅᔭᖅᑑᑎᔅᓴᖃᔪᒻᒪᑕ 
$33,000ᓂᑦ ᐊᑐᓂᑦ ᓄᓇᓕᓐᓄᑦ, ᑮᓇᐅᔭᒃᑲᓐᓃᑦ ᐃᑲᔫᓯᐊᔅᓴᓂᑦ 
ᑮᓇᐅᔭᓂᑦ ᐊᑭᑦᑐᕆᐊᕐᓯᒍᑕᐅᔪᓐᓇᔪᔪᑦ ᐃᑲᔫᑎᓄᑦ 
ᑮᓇᐅᔭᖅᑑᑎᔅᓴᓂᑦ.  

ᕿᑭᖅᑕᓂ ᐃᓕᖅᑯᓯᓕᕆᓂᖅ ᐃᓚᒋᔭᐅᔪᔪᖅ ᓂᕈᐊᖅᑕᐅᔪᔪᓂᑦ 
ᕿᑭᖅᑕᓂᒃᑯᑦ ᑲᑎᒪᔨᖏᓐᓂᑦ ᐅᑐᐱᕆ 2017ᒥ ᐃᓚᒋᔭᐅᖁᓪᓗᒍ 
ᓄᑖᓄᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᐊᑭᓕᕐᓱᐃᔾᔪᑕᐅᓂᐊᖅᑐᓂᑦ. 
ᑮᓇᐅᔭᑦ ᐃᑲᔫᓯᐊᔅᓴᓂᑦ ᑮᓇᐅᔭᓂᑦ ᑐᖅᑯᖅᑕᐅᕙᓪᓕᐊᔪᓂᑦ 
ᑮᓇᐅᔭᓂᑦ ᐱᓯᒪᔪᑦ; ᑐᖅᑯᖅᑕᐅᕙᓪᓕᐊᔪᑦ ᑮᓇᐅᔭᑦ 
ᐊᒥᓱᕈᕐᐸᓪᓕᐊᑎᓪᓗᒋᑦ ᑮᓇᐅᔭᑦ ᐃᓯᕐᐸᑦᑐᑦ ᐃᑲᔫᓯᐊᔅᓴᓄᑦ 
ᑮᓇᐅᔭᓅᖃᑦᑕᕐᖓᑕ ᐊᒥᓱᕈᒃᑲᓐᓂᖃᑦᑕᓂᐊᕐᖓᑕ ᐱᓕᕆᐊᔅᓴᑦ 
ᐃᓄᓐᓄᑦ ᑐᕌᖓᔪᑦ.

ᕿᑭᖅᑕᓂ ᐃᓕᖅᑯᓯᓕᕆᓂᖅ − 31 
ᓄᓇᓕᓐᓂᑦ ᐱᓕᕆᐊᑦ ᓇᓗᓇᐃᖅᑕᐅᕗᑦ

“ᖁᕕᐊᓇᓪᓚᕆᑦᑐᖅ 
ᑕᑯᔭᕆᐊᔅᓴᖅ ᐊᒥᓱᐊᓗᓐᓂᑦ 
ᓄᑖᓂᑦ ᐱᓕᕆᐊᔅᓴᓂᑦ 
ᐃᓘᓐᓇᖏᓐᓂᒃ 
13ᓂᑦ ᓄᓇᓕᓐᓂᑦ 
ᕿᑭᖅᑕᓂᒥᐅᓂᑦ,” ᐅᖃᖅᑐᖅ 
ᕿᑭᖅᑕᓂᒃᑯᑦ ᐊᖏᔪᖅᑳᖓᑦ 
ᐸᐅᓗᓯ ᐊᕿᐊᕈᖅ, “ᐱᓕᕆᐊᑦ 
ᐃᓕᖅᑯᓯᑦᑎᓐᓅᖓᔪᑦ 
ᐱᖅᑯᓯᑦᑎᓄᓪᓗ 
ᐊᑑᑎᖃᓪᓚᕆᒻᒪᑕ ᐃᓄᓐᓄᑦ 
ᐅᐱᒍᓲᑕᐅᒃᑲᓐᓂᖃᑦᑕᕐᖓᑦ 
ᐊᒻᒪᓗ ᐱᔪᓐᓇᕐᓯᕚᓪᓕᕈᑕᕙᒻᒪᑦ 
ᐃᓅᓱᑦᑐᖁᑎᑦᑎᓐᓄᑦ.”

ᑐᖏᓕᐊᓂ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ 
ᐃᑲᔫᑎᓂᑦ ᑐᔅᓯᕋᐅᓯᐅᖁᔨᔾᔪᑎᖃᔪᔪᑦ 
ᔪᓚᐃ ᓄᙳᖏᓐᓂ. ᐅᕙᑦᑎᓐᓂᒃ 
ᑐᓴᐅᒪᒋᐊᖃᑦᑕᕆᔅᓯ ᖃᕋᓴᐅᔭᒃᑯᑦ 
ᕙᐃᔅᐳᒃᑯᑦ ᑐᐃᑐᒃᑯᓪᓗ ᓄᑖᓂᑦ 
ᑐᓴᕋᔅᓴᖅᑕᖃᕐᒪᖔᖅ ᕿᑭᖅᑕᓂ 
ᐃᓕᖅᑯᓯᓕᕆᓂᕐᒧᑦ ᐃᑲᔫᑎᑖᖅᑲᐅᓂᑦ 
ᐱᓕᕆᐊᔅᓴᓄᑦ.

@QikiqtaniInuit

@Qikiqtani_Inuit

ᕿᑭᖅᑕᓂ 
ᐃᓕᖅᑯᓯᓕᕆᓂᕐᒧᑦ 

ᐃᑲᔫᑎᓂᑦ ᐊᖏᖅᑕᐅᔪᔪᑦ 
ᒪᑯᓂᖓ ᐱᓕᕆᐊᖃᖃᑦᑕᓚᐅᖅᑐᑦ 
ᐊᖑᓇᓱᓐᓂᖅ ᓅᓯᒪᑎᑦᑎᓂᕐᓗ, 
ᑲᑕᔾᔭᓂᕐᒥᒃ ᐃᓕᓐᓂᐊᑎᑦᑎᓂᖅ, 

ᑎᑎᖅᑐᒐᕐᓂᕐᒥᒃ ᐃᓕᓐᓂᐊᑎᑦᑎᓂᖅ, 
ᕿᓯᓕᕆᓂᕐᒥᒃ, ᐊᒻᒪᓗ 
ᖁᓕᑦᑕᐅᔭᓕᐅᕐᓂᕐᒥᒃ 
ᐃᓕᓐᓂᐊᑎᑦᑎᓂᖅ

ᕿᑭᖅᑕᓂᒃᑯᑦ ᖁᕕᐊᓱᑉᐳᑦ ᓇᓗᓇᐃᕐᓯᔭᕆᐊᔅᓴᖅ ᓯᕗᓕᖅᑎᕗᑦ 
ᑲᑎᒪᔨᓂᑦ ᑲᔪᓯᑎᑦᑎᔪᒻᒪᑕ ᐱᖁᔨᕗᖔᕈᑕᐅᔪᔪᒥᒃ ᒪᐃᖑᑎᓪᓗᒍ 
2018 ᑲᑎᒪᓂᖓᓐᓂ ᐊᑭᑦᑐᕆᐊᖅᑕᐅᖁᓪᓗᒋᑦ ᕿᑭᖅᑕᓂᒃᑯᑦ 
ᐃᑲᔫᑎᒋᕙᑦᑕᖏᑦ ᐸᐃᕆᕕᒻᒧᑦ ᐃᑲᔫᑎᓄᑦ $5ᒥᑦ $10ᒧᑦ. 
ᑖᓐᓇ ᐊᑑᑎᖃᕋᔭᖅᑐᖅ ᐊᕐᕌᒍᑕᒫᑦ ᕿᑭᖅᑕᓂᒃᑯᓐᓂ 
ᑮᓇᐅᔭᖃᖅᑎᑦᑎᖃᑦᑕᕐᓗᑎᒃ $500,000ᓂᑦ ᐸᐃᕆᕕᓐᓄᑦ. 
ᑖᒃᑯᐊ ᕿᑭᖅᑕᓂᒃᑯᓐᓂ ᐃᑲᔫᑏᑦ ᐃᑲᔫᑎᖃᖃᑦᑕᓂᐊᖅᑐᑦ 
$2,500ᓄᑦ ᑎᑭᓯᒪᔪᓂᑦ ᐊᑐᓂᑦ ᓱᕈᓯᕐᒧᑦ ᐊᕐᕌᒍᑕᒫᑦ 
ᐊᑭᓕᕐᓱᐃᙱᓂᕐᓴᐅᓪᓗᑎᒃ ᑕᐃᒪᓐᓇᓂᑦ ᕿᑭᖅᑕᓂᒥᐅᑦ 
ᕿᑐᕐᖓᓖᑦ ᐋᖅᑭᐸᓪᓕᕈᑕᐅᓂᐊᖅᑐᓂ ᐊᑐᖃᑦᑕᕆᐊᖃᖅᑎᓪᓗᒋᑦ 
ᐅᓇᕐᒥᓇᕐᔫᒥᔪᓂᑦ ᐊᑭᖃᕐᓗᑎᒃ ᐸᐃᕆᕖᑦ ᓄᓇᓕᖁᑎᑦᑎᓐᓂ. 

ᐅᖃᐅᓯᐅᓗᐊᖃᑦᑕᔪᔪᖅ ᓄᓇᓕᓐᓄᑦ ᕿᑭᖅᑕᓂᒃᑯᑦ 2017ᒥ 
ᐅᐱᕐᖔᖅ ᓄᓇᓕᓐᓅᖃᑦᑕᑎᓪᓗᒋᑦ ᑐᑭᓯᒋᐊᖅᑐᑎᒃ 
ᐅᓇ ᓱᕈᓯᓛᓂᑦ ᐃᓕᓐᓂᐊᕆᐅᕐᓴᑎᑦᑎᓂᖅ ᐊᒻᒪᓗ 
ᐸᐃᕆᕕᒻᒦᑎᑦᑎᖃᑦᑕᕈᓐᓇᕐᓂᖅ. ᕿᑐᕐᖓᓖᑦ ᐃᑲᔪᖅᑕᐅᒍᒪᔪᔪᑦ 
ᐸᐃᕆᕕᓐᓄᑦ ᐊᑭᓕᐅᑕᐅᒋᐊᖃᕐᐸᑦᑐᓄᑦ ᑕᐃᒫᓪᓗ 
ᕿᑭᖅᑕᓂᒃᑯᑦ ᑭᐅᔾᔪᑎᖃᕐᓯᒪᓪᓗᑎᒃ. ᐅᑐᐱᕆ 2017ᖑᑎᓪᓗᒍ 
ᕿᑭᖅᑕᓂᒃᑯᑦ ᓇᓗᓇᐃᕐᓯᔪᔪᑦ $5ᓂᑦ ᐸᐃᕆᕕᓐᓄᑦ ᐃᑲᔫᑎᓂᑦ 
ᐃᓚᓕᐅᔾᔭᐅᓂᐊᖅᑐᓂᑦ ᑲᑭᕙᒃ ᑲᑐᔾᔨᖃᑎᒌᒃᑯᑦ ᕿᑐᕐᖓᓕᓐᓄᑦ 
ᐃᑲᔫᑎᒋᕙᑦᑕᖏᓐᓄᑦ ᐸᐃᕆᕕᒻᒦᑎᑦᑎᕙᑦᑐᓄᑦ. ᑖᒃᑯᐊ ᐃᑲᔫᑏᑦ 
ᐊᑐᕋᔅᓴᐃᑦ ᕿᑭᖅᑕᓂᒥᐅᓄᑦ ᐃᓚᒌᓄᑦ ᐊᑎᓕᐅᖅᑕᐅᓯᒪᔪᓄᑦ 
ᓄᓇᕗᑦ ᐊᖏᖃᑎᒌᒍᑎᖏᓐᓄᑦ. ᕿᑭᖅᑕᓂᒃᑯᑦ ᒫᓐᓇ 
ᐊᑭᑦᑐᕆᐊᕐᓯᑲᓐᓂᕐᓯᒪᓕᕐᒥᔪᑦ ᐃᑲᔫᑎᒋᕙᑦᑕᖏᓐᓂᒃ $10ᒧᑦ 
ᖃᐅᑕᒫᑦ ᐊᑐᓂᑦ ᓱᕈᓯᕐᓄᑦ ᑐᕌᖓᓪᓗᑎᒃ.

ᑲᑭᕙᒃ ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑦᑎᕙᒻᒪᑕ ᕿᑭᖅᑕᓂᒥᐅᓄᑦ 
ᐃᓄᓐᓄᑦ ᕿᑐᕐᖓᓕᓐᓄᑦ ᓚᐃᓴᓕᓐᓂᑦ ᐸᐃ ᕆᕕᒻᒦᑎᑦᑎᕙᑦᑐᓄᑦ. 
ᑲᑭᕙᒃᑯᑦ ᐃᑲᔫᑎᖃᕐᐸᑦᑐᑦ $19ᓄᑦ ᑎᑭᐅᒪᔪᓂᑦ ᖃᐅᑕᒫᑦ. 
ᕿᑭᖅᑕᓂᒃᑯᑦ $10ᒥᒃ ᐃᑲᔫᑎᖃᖃᑦᑕᑎᓪᓗᒋᑦ ᕿᑐᕐᖓᓖᑦ 
ᐊᑐᖃᑦᑕᕈᓐᓇᖅᑐᑦ $29ᒧᑦ ᑎᑭᓯᒪᔪᓂᑦ ᖃᐅᑕᒫᑦ ᐊᑐᓂᑦ 
ᕿᑐᕐᖓᖏᓐᓄᑦ ᐸᐃᕆᕕᓐᓄᑦ ᐃᑲᔫᑎᓂᑦ.
   
ᑖᒃᑯᐊ ᕿᑭᖅᑕᓂᒃᑯᑦ ᐸᐃᕆᕕᓐᓄᑦ ᐃᑲᔫᑎᖏᑦ ᐊᑐᕐᓂᐊᖅᑐᑦ 
ᖃᐅᔨᓴᐅᑕᐅᓗᑎᒃ ᒫᑦᓯ 2020ᒧᑦ ᑭᓪᓕᖃᕐᓗᒋᑦ. ᖃᐅᔨᓴᕐᓂᖏᓐᓂ, 
ᕿᑭᖅᑕᓂᒃᑯᑦ ᑲᔪᓯᓂᐊᖅᑐᑦ ᖃᐅᔨᓴᖃᑦᑕᕐᓗᑎᒃ ᐃᑲᔫᑎ 
ᐊᑑᑎᖃᕋᓗᐊᕐᒪᖔᖅ ᐱᕙᓪᓕᐅᑎᒻᒪᖔᖅ ᐊᑐᖃᑦᑕᕈᓐᓇᓂᕐᒧᑦ 
ᐅᓇᕐᒥᓇᕐᔫᒥᔪᓂᑦ ᐊᑭᓕᓐᓂᑦ ᐸᐃᕆᕕᓐᓂᑦ ᐃᓄᓐᓄᑦ 
ᓄᓇᓕᑦᑎᓐᓂ. ᐊᑭᑦᑐᕆᐊᕐᓂᖓ $10ᒧᑦ ᖃᐅᑕᒫᑦ 
ᐱᒋᐊᕐᕕᖃᕐᓯᒪᓂᐊᖅᑐᖅ ᐄᐳᓗ 1, 2018ᒥ.

ᕿᑭᖅᑕᓂᒃᑯᑦ ᐊᑭᑦᑐᕆᐊᕐᓯᔪᑦ ᐸᐃᕆᕕᒻᒧᑦ 
ᐃᑲᔫᑕᐅᕙᑦᑐᓂᑦ

“ᐊᖏᕐᓯᒪᔪᖓ 
ᐋᖅᑭᐸᓪᓕᑎᑦᑎᒍᒪᓂᕐᒧᑦ 
ᐅᓇᕐᒥᓇᕐᔫᒥᖁᓪᓗᒋᑦ 
ᐊᑭᒋᕙᑦᑕᖏᑦ ᐸᐃᕆᕖᑦ 
ᕿᑐᕐᖓᓕᓐᓄᑦ ᕿᑭᖅᑕᓂᒥᐅᓄᑦ,’ 
ᐅᖃᖅᑐᖅ ᕿᑭᖅᑕᓂᒃᑯᑦ 
ᐊᖏᔪᖅᑳᖓᑦ ᐸᐅᓗᓯ 
ᐊᕿᐊᕈᖅ, “ᐅᓇᕐᒥᓇᕐᔫᒥᔪᓂᑦ 
ᐊᑭᖃᖃᑦᑕᑎᓪᓗᒋᑦ 
ᐸᐃᕆᕖᑦ ᓱᕈᓯᕐᓄᑦ 
ᐱᒋᐊᕐᓵᓕᒍᑕᐅᖃᑦᑕᕈᓐᓇᙳᓱᒻᒪᑦ 
ᕿᑐᕐᖓᓕᓐᓄᓪᓗ ᐃᖅᑲᓇᐃᔭᕆ
ᐊᒃᑲᓐᓂᕈᑕᐅᓴᕋᐃᓐᓂᕐᓴᐅᒍᓐᓇᖅ
ᑐᓂ.”  ᑖᓐᓇ ᐊᑑᑎᖃᕋᔭᖅᑐᖅ ᐊᕐᕌᒍᑕᒫᑦ 

ᕿᑭᖅᑕᓂᒃᑯᓐᓂ ᑮᓇᐅᔭᖃᖅᑎᑦᑎᖃᑦᑕᕐᓗᑎᒃ 
$500,000ᓂᑦ ᐸᐃᕆᕕᓐᓄᑦ. 

2016 2017 2018

10$

5$

2017-ᒥ ᕿᑭᖅᑕᓂᒃᑯᑦ ᓄᓇᓕᖕᓄᑦ ᐳᓚᕋᕐᓂᖓᓂ 
ᑐᓴᖃᑦᑕᓚᐅᖅᑐᒍᑦ ᐃᓄᐃᑦ ᐊᑐᕋᑦᓴᑖᒃᑲᓐᓂᖁᔨᔪᑦ ᐸᐃᕆᕕᖕᓄᑦ 
ᐊᒻᒪᓗ ᒥᑭᓂᖏᓐᓂᒃ ᓄᑕᖅᑲᑦ ᐃᓕᓐᓂᐊᓵᓕᓂᖏᓐᓄᑦ. 
ᕿᑭᖅᑕᓂ ᐃᓄᐃᑦ ᐅᕙᑦᑎᓐᓄᑦ ᐅᖃᖃᑕᑦᓚᐅᖅᑐᑦ ᐸᐃᕆᕕᖕᒥ 
ᐊᑐᕋᑦᓴᑖᒃᑲᓐᓂᕈᒪᓂᕐᒥᓂᒃ ᐃᓄᒃᑎᑑᖅᑐᓂᒃ ᑐᓴᐅᒪᒍᑎᒃᓴᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᓐᖓᕕᖏᓐᓂᒃ. ᕿᑐᕐᖓᓖᑦ 
ᐅᖃᐅᑎᖃᑦᑕᓚᐅᖅᑖᑎᒍᑦ ᕿᑐᕐᖓᒥᓂᒃ ᓇᖕᒥᓂᖅ ᑕᑯᖃᑦᑕᖁᔨᔪᑦ 
ᐊᒻᒪᓗ ᐃᓕᖅᑯᓯᕐᒥᓂᒃ ᓴᖅᑭᔮᖅᑎᑦᓯᖁᔨᓪᓗᑎᒃ ᑖᒃᑯᓇᓂ 
ᐸᐃᕆᕕᖕᓂ ᐊᑐᕋᑦᓴᓂᒃ.

ᐅᑭᐊᑦᓵᖓᓂ 2017, ᕿᑭᖅᑕᓂᒃᑯᑦ ᑲᑎᒪᔨᖏᑦ 
ᐊᖏᕈᑎᖃᓚᐅᖅᑐᑦ ᑮᓇᐅᔭᓖᓂᕐᒥᒃ ᓴᖅᑮᒍᑎᒃᓴᓂᒃ 
ᐃᓄᒃᑎᑑᖅᑐᓂᒃ ᐊᑐᕋᑦᓴᓂᒃ ᐸᐃᕆᕕᖕᓄᑦ ᐊᒻᒪᓗ ᓄᑕᖅᑲᑦ 
ᒥᑭᖏᓐᓂ ᐃᓕᓐᓂᐊᓵᓕᒍᑎᒃᓴᓂᒃ ᐃᑲᔫᑎᒃᓴᓂᒃ ᑮᓇᐅᔭᓂᒃ. 
ᕿᑭᖅᑕᓂᒃᑯᑦ ᐃᖅᑲᓇᐃᔭᖃᑎᖃᖃᑦᑕᕐᓯᒪᔪᑦ Inhabit Media−
ᑯᓐᓂᒃ ᑖᒃᑯᓂᖓ ᓴᖅᑮᓂᕐᒥᒃ ᐊᑐᕋᑦᓴᓂᒃ. ᐃᓚᖏᑦ ᐊᑐᕋᑦᓴᑦ 
ᓴᓇᔭᐅᖃᑦᑕᓚᐅᖅᑐᑦ:

• ᓴᓇᐅᒐᑦ ᐊᒡᒐᒻᒧᑦ ᐊᐅᓚᑎᒐᐃᑦ ᐅᑭᐅᖅᑕᖅᑐᒥ ᐆᒪᔪᑦ 
 ᐊᒻᒪᓗ ᐊᒡᒐᒻᒧᑦ ᐊᐅᓚᑕᑎᒐᒃᑯᑦ ᕿᒥᕐᕈᐊᒐᑦ

• ᑕᖅᓴᖁᖅᑐᔪᑦ ᕿᒥᕐᕈᐊᒐᑦ ᐱᐊᕋᕐᓄᑦ ᐃᓄᐃᑦ 
 ᐊᓐᓄᕌᖏᓐᓂᒃ, ᖃᓄᐃᑦᑐᓂᒃ ᖃᓄᐃᓕᔪᓂᓪᓗ

• ᒥᑭᔫᑎᓄᑦ ᓄᑕᖅᑲᓄᑦ ᐃᓕᓴᐃᒍᑏᑦ ᖃᓄᖅ 
 ᐊᐅᓚᑕᐅᓲᖑᒻᒪᖔᑕ ᕿᒥᕐᕈᐊᒐᐃᑦ

• ᐅᖃᕆᐅᕐᓴᐅᑏᑦ ᐅᖃᕆᐅᕐᐸᓪᓕᐊᔪᓄᑦ

• ᓄᑕᖅᑲᑦ ᒥᑭᓂᓐᓂ ᐃᓕᓐᓂᐊᕈᑏᑦ ᐃᓄᒃᑎᑑᖅᑐᑦ 
 ᐅᖃᕆᐅᕐᓴᐅᑏᑦ 

• ᐋᖅᑭᑦᓱᒐᐃᑦ ᑎᑎᖅᑐᒐᖅᑕᐅᓯᒪᔪᑦ ᑎᑎᖅᑐᒐᖅᑎᕐᔪᐊᒧᑦ 
 ᔫᒪᐃᓐ ᐊᕐᓇᒃᑕᐅᔪᖅ

• ᓇᑎᕋᐃᑦ ᐋᖅᑭᑦᓱᒐᑦ ᐅᑭᐅᖅᑕᖅᑐᒥ ᐃᒪᓐᖑᐊᖓ.

ᐱᐊᓂᒍᒪᓕᖅᑕᕋᓗᐊᕗᑦ ᓴᓇᒻᒪᖏᑦ ᑖᒃᑯᐊ ᐊᑐᕋᑦᓴᑦ 
ᐊᒻᒪᓗ ᕿᒥᕐᕈᐊᒐᓕᐊᖑᓕᕐᓗᑎᒃ ᑐᓂᐅᖅᑲᖅᑕᐅᓛᓕᕐᒪᑕ 
ᐸᐃᕆᕕᖁᑎᑦᑎᓐᓄᑦ ᕿᑭᖅᑕᓂ ᓄᓇᖓᓂ!

ᐊᑐᕋᑦᓴᑦ 
ᐸᐃᕆᕕᖕᓄᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᖏᑦ ᑲᑎᒪᔨᓂᑦ ᐱᖁᔨᕗᖔᕈᒻᒥᑦ ᑲᔪᓯᑎᑦᑎᔪᔪᑦ ᒪᐃ 2018ᖑᑎᓪᓗᒍ ᑲᑎᒪᓂᖓᓐᓂ 
ᐃᑲᔫᑎᖃᕐᓂᐊᕐᓂᕋᖅᑐᑎᒃ ᐃᑲᔪᖅᑕᐅᓂᐊᖅᑲᑕ $100,000ᓂᑦ ᐅᖂᑕᖅ ᑲᑐᔾᔨᖃᑎᒌᖏᓐᓄᑦ ᐊᖑᑎᓄᑦ ᐊᖏᕐᕋᖃᙱᑦᑐᓄᑦ ᐃᓪᓗᔅᓴᒧᑦ. 
ᐅᖂᑕᖅ ᑲᑐᔾᔨᖃᑎᒌᖏᑦ ᑐᔅᓯᕋᐅᑎᓖᑦ ᐋᖅᑭᔾᔫᒥᖁᔨᓪᓗᑎᒃ ᐊᒻᒪᓗ ᓯᕕᑦᑐᕆᐊᕐᓯᒪᒍᒪᑎᓪᓗᒋᑦ ᐱᔨᑦᑎᕋᐅᑎᒋᕙᑦᑕᖏᓐᓂᒃ ᐊᒻᒪᓗ 
ᕿᓂᖅᑎᓪᓗᒋᑦ ᑮᓇᐅᔭᓂᑦ ᐃᑲᔪᖅᑎᔅᓴᓂᑦ. 

ᒫᓐᓇ ᐅᖂᑕᖅ ᑲᑐᔾᔨᖃᑎᒌᖏᑦ ᐊᑐᖅᑕᐅᔭᕆᐊᖃᓪᓚᕆᑉᐸᑦᑐᒥᒃ ᑐᐊᕕᕐᓇᖅᑐᒥᒃ ᐅᓐᓄᐊᒃᑯᑦ ᓇᔪᕋᔅᓴᖃᖅᑎᑦᑎᕙᒻᒪᑕ. ᑮᓇᐅᔭᓂᑦ 
ᓈᒻᒪᑦᑐᓂᑦ ᐱᔪᓐᓇᓯᑉᐸᑕ ᐊᖑᑎᓄᑦ ᐃᓪᓗᔅᓴᒥᒃ ᐅᑕᖅᑭᕕᒻᒥᑦ ᐃᖃᓗᓐᓂ ᐱᓕᕆᐊᕐᒧᑦ ᐱᔨᑦᑎᕋᐅᑎᖏᑦ ᓯᕕᑦᑐᕆᐊᕋᔭᕐᖓᑕ 
ᐃᓚᓕᐅᔾᔨᓯᒪᓕᕐᓗᓂ ᐅᑕᖅᑭᕕᒻᒥᑦ ᐊᒻᒪᓗ ᐋᖅᑮᓗᑎᒃ ᐃᑲᔫᑎᔅᓴᓂᑦ ᒪᑯᓂᖓ ᓲᕐᓗ ᐃᓱᒪᓕᕆᓂᕐᒧᑦ ᐃᑲᔫᑏᑦ, ᐱᓕᒻᒪᔅᓴᐃᕕᒃ ᐊᒻᒪᓗ 
ᐃᖅᑲᓇᐃᔮᔅᓴᓯᐅᕐᓂᕐᒧᑦ ᐃᑲᔪᖃᑦᑕᓂᕐᒥᒃ.

2018 ᐱᒋᐊᓕᕋᑖᖅᑎᓪᓗᒋᑦ, ᑭᒡᒐᑐᖅᑏᑦ ᐅᖂᑕᖅ ᑲᑐᔾᔨᖃᑎᒌᖏᓐᓂ ᐊᒻᒪᓗ ᓄᓇᓕᐸᐅᔭᓕᕆᔩᑦ ᐃᖃᓗᓐᓂ ᐅᓂᒃᑳᔪᒻᒪᑕ 
ᕿᑭᖅᑕᓂᒃᑯᑦ ᑲᑎᒪᔨᖏᓐᓄᑦ. ᐅᓂᒃᑳᖏᑦ ᑐᑭᓯᓇᕐᓯᔪᒻᒪᑕ ᒫᓐᓇ ᑐᐊᕕᕐᓇᖅᑑᓂᖓᓂᒃ ᐊᖑᑎᓄᑦ ᐊᖏᕐᕋᖃᙱᑦᑐᓄᑦ 
ᓇᔪᖅᑕᐅᕙᑦᑐᒥ ᖃᓄᐃᓕᖓᒻᒪᖔᑕ ᐃᖃᓗᓐᓂ ᐊᒻᒪᓗ ᑐᐊᕕᕐᓇᓪᓚᕆᓐᓂᖓᓂᒃ ᐅᑕᖅᑭᕕᑦᑖᕆᐊᖃᕐᓂᖓᓂᒃ ᐊᒻᒪᓗ ᐃᑲᔫᑎᓂᑦ 
ᐱᓕᕆᐊᔅᓴᖅᑕᖃᕆᐊᖃᕐᓂᖓᓂᒃ. ᑲᑎᒪᔩᑦ ᐃᑉᐱᒍᓱᓪᓚᕆᔪᒻᒪᑕ ᐅᓂᒃᑳᖑᔪᔪᓂᑦ ᐊᒻᒪᓗ ᐃᑲᔪᕆᐊᖃᕐᓂᖏᓐᓂᒃ ᐃᑉᐱᒍᓱᓕᔪᒻᒪᑕ.  

ᕿᑭᖅᑕᓂᒃᑯᑦ ᐃᑲᔫᑎᔅᓴᖏᑦ ᑐᕌᖓᒐᔭᖅᑐᑦ ᐱᓕᕆᐊᖑᓂᐊᖅᑐᒧᑦ ᐊᑭᓕᐅᑎᔅᓴᓄᑦ, ᑭᓯᐊᓂᓕ ᐱᓕᕆᐊᔅᓴᖅ ᑲᔪᓯᒍᓐᓇᕋᔭᕐᖓᑦ, 
ᐊᓯᖏᓐᓂᒃ ᑮᓇᐅᔭᖃᖅᑎᑕᐅᒃᑲᓂᕐᓗᑎᒃ. ᑲᑐᔾᔨᖃᑎᒌᒃᑯᑦ ᖁᕕᐊᓱᑉᐳᑦ ᐃᑲᔪᖃᑦᑕᕆᐊᔅᓴᖅ ᐱᓕᕆᐊᖑᓂᐊᖅᑐᓂᑦ ᐊᑑᑎᓕᓐᓂᑦ ᐃᓄᐃᑦ 
ᐃᓅᓯᖏᓐᓄᑦ ᒪᑭᒪᓂᖏᓐᓄᓪᓗ.

ᒫᓐᓇ, ᐃᖃᓗᓐᓂ ᐊᖑᑎᓄᑦ ᐊᖏᕐᕋᖃᕋᙱᑦᑐᓄᑦ ᓇᔪᖅᑕᐅᕙᑦᑐᖅ ᐊᕙᑏᓐᓇᕐᓂᒃ (20) ᐃᓪᓕᖃᕐᖓᑦ ᐊᒻᒪᓗ 35ᓂᑦ-45ᓄᑦ ᐊᒥᓲᓂᖃᕋᔪᑉᐸᒻᒪᑕ ᐊᖑᑏᑦ ᑕᐃᑲᓂ ᓯᓂᑦᑕᐸᑦᑐᑦ ᐅᓐᓄᑕᒫᐸᓗᒃ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᑲᔪᕐᓰᔪᑦ ᐊᖑᑎᓄᑦ ᐊᖏᕐᕋᖃᙱᑦᑐᓄᑦ 
ᐃᓪᓗᔅᓴᒥᒃ ᐃᖃᓗᓐᓂ 

“ᐅᓇᕐᒥᓇᕐᔫᒥᔪᓂᑦ ᐊᑭᓕᓐᓂᑦ 
ᐃᓪᓗᑕᖃᙱᓗᐊᕐᓂᖓᓄᑦ 
ᐊᒻᒪᓗ ᐊᖏᕐᕋᖃᙱᓐᓂᖅ 
ᐱᔾᔪᑎᒋᓪᓗᒋᑦ ᑕᒪᓐᓇ 
ᐊᑲᐅᙱᓕᐅᕈᑕᐅᕙᒻᒪᑦ 
ᐊᒥᓱᓄᑦ ᐃᓄᓐᓄᑦ 
ᓄᓇᑦᑎᓐᓂ,” ᐅᖃᖅᑐᖅ 
ᕿᑭᖅᑕᓂᒃᑯᑦ ᐊᖏᔪᖅᑳᖓᑦ 
ᐸᐅᓗᓯ ᐊᕿᐊᕈᖅ, 
“ᑖᓐᓇ ᐱᓕᕆᐊᔅᓴᖅ 
ᖁᕕᐊᓇᓪᓚᕆᑦᑐᖅ 
ᐸᕐᓇᑕᐅᓂᖓ 
ᐱᕙᓪᓕᐅᑎᑎᑦᑎᓪᓚᕆᓐᓂᐊᒥᒻᒪᑦ 
ᐃᓅᓯᖏᓐᓂᒃ ᐃᓄᐃᑦ 
ᐃᑲᔪᖅᑕᐅᔭᕆᐊᓕᓐᓂᑦ”. 

“ᐅᐱᒍᓱᑦᑐᖓ ᕿᑭᖅᑕᓂᒃᑯᑦ 
ᐃᓕᓐᓂᐊᓂᕐᒧᑦ 
ᐃᑲᔫᓯᐊᔅᓴᖁᑎᖏᓐᓂᒃ,” 
ᐅᖃᖅᑐᖅ ᕿᑭᖅᑕᓂᒃᑯᑦ 
ᐊᖏᔪᖅᑳᖓᑦ ᐸᐅᓗᓯ 
ᐊᕿᐊᕈᖅ, “ᑖᒃᑯᐊ 
ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᑦ 
ᐱᕙᓪᓕᐊᑎᑦᑎᒍᑕᐅᒻᒪᑕ 
ᓯᕗᓂᔅᓴᑎᓐᓂ ᐃᓄᓐᓂᑦ 
ᐱᔾᔪᑎᒋᓪᓗᒍ ᐃᓅᓱᑦᑐᓂᑦ 
ᐱᓕᕆᔾᔪᑎᔅᓴᖅᑖᑎᑦᑎᕙᒻᒪᑕ 
ᐊᑐᕆᐊᖃᖅᑕᖏᓐᓂᒃ 
ᐱᔭᕇᕐᓯᒍᑎᔅᓴᖏᓐᓂᒃ 
ᓯᕗᓂᔅᓴᖏᑦ ᐃᓱᒪᒋᓪᓗᒋᑦ.”  

ᕿᑭᖅᑕᓂᒃᑯᑦ 2018-2019ᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᖏᓐᓄᑦ ᑐᔅᓯᕋᐅᑎᓂᑦ ᑐᓂᓯᔭᐅᖃᑦᑕᕈᓐᓇᕐᓯᔪᒻᒪᑕ 
ᔫᓂᐅᑉ ᓄᙳᖏᓐᓂ. ᑕᒫᓂ ᐊᕐᕌᒍᒥ ᖁᕕᐊᓱᓪᓚᕆᔪᔪᒍᑦ ᓴᖅᑭᑎᑦᑎᔭᕆᐊᔅᓴᖅ ᐊᑕᐅᑦᑎᒨᖅᑕᐅᓯᒪᔪᓂᑦ ᐊᒻᒪᓗ ᐱᔭᕆᐊᑭᓐᓂᕐᓴᒥᒃ 
ᖃᕋᓴᐅᔭᒃᑯᑦ ᑐᔅᓯᕋᐅᓯᐅᕈᒻᒥᑦ ᑕᒪᒃᑮᓐᓄᑦ ᕿᑭᖅᑕᓂᒃᑯᑦ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᖏᓐᓂᒃ ᐊᒻᒪᓗ ᔮᓐ ᐊᒪᕈᐊᓕᒃ ᐃᓕᓐᓂᐊᓂᕐᒧᑦ 
ᐃᑲᔫᓯᐊᔅᓴᓂᑦ. ᓄᑖᖅ ᖃᕋᓴᐅᔭᒃᑯᑦ ᕿᑭᖅᑕᓂᒃᑯᓐᓂᑦ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓂᑦ ᑐᔅᓯᕋᐅᓯᐅᕈᑦ ᐃᑭᐊᖅᑭᕕᑦᑎᓐᓂ ᐃᓕᓐᓂᐊᖅᑎᓄᑦ 
ᐱᓇᓱᐊᕈᑕᐅᔪᓐᓇᖃᑦᑕᕐᖓᑦ ᓇᓪᓕᐊᓐᓂᑐᐃᓐᓇᖅ ᐅᕝᕙᓘᓐᓃᑦ ᑕᒪᒃᑮᓐᓂᒃ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓂᑦ ᐊᑐᕐᓗᑎᒃ ᐊᑕᐅᓯᕐᒥᒃ 
ᖃᕋᓴᐅᔭᒃᑯᑦ ᑐᔅᓯᕋᐅᓯᐅᕈᒻᒥᑦ. 

ᑖᒃᑯᐊ $5,000 ᔮᓐ ᐊᒪᕈᐊᓕᒃ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᑦ  

ᐅᐱᒍᓲᑕᐅᓪᓗᑎᒃ ᐱᓇᓱᐊᕈᑎᒋᖃᑦᑕᕐᓯᒪᔭᖏᓐᓂᒃ ᔮᓐ ᐊᒪᕈᐊᓕᐅᑉ ᐃᓅᓯᖃᑦᑎᐊᖁᓪᓗᒋᑦ ᐃᓄᐃᑦ ᓄᓇᕗᒻᒥᐅᑦ. ᐃᑲᔫᓯᐊᖅᑖᐸᑦᑐᑦ 
ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐊᕐᓂᐅᓴᔪᑦ ᐊᑐᖅᑎᑦᑎᒋᐊᒃᑲᓐᓂᕈᑕᐅᓂᐊᖅᑐᓂᑦ ᐃᓄᐃᑦ ᐅᖃᐅᓯᖓᓐᓂᒃ ᐃᓕᖅᑯᓯᖓᓐᓂᓪᓗ.

ᑖᒃᑯᐊ $2,500 ᕿᑭᖅᑕᓂᒃᑯᑦ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᖏᑦ  

ᐊᕐᕌᒍᑕᒫᑦ, ᕿᑭᖅᑕᓂᒃᑯᑦ ᐊᑐᐃᓐᓇᐅᑎᑦᑎᕙᒻᒪᑕ 80ᓂᑦ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓂᑦ, ᐊᑐᓂᑦ $2,500 ᐃᓕᓐᓂᐊᖅᑎᓄᑦ ᑐᕌᖓᕙᑦᑐᑦ 
ᕿᑭᖅᑕᓂᒥᐅᓄᑦ ᐃᓕᓐᓂᐊᕆᐊᖅᑐᓄᑦ ᓯᓚᑦᑐᓴᕐᕕᒻᒥ. 

ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᑦ

ᐊᕐᕌᒍᑕᒫᑦ 
ᐅᖓᑖᓃᑦᑐᓂᑦ 
80 ᑐᔅᓯᕋᐅᑎᓂᑦ 

ᑐᓂᓯᔭᐅᕙᒃᑲᑦᑕ ᕿᑭᖅᑕᓂ 
ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓄᑦ ᑐᕌᖓᔪᓂᑦ 

ᑕᐃᒫᒃ ᑐᓂᓯᓴᕋᐃᔾᔫᒥᖃᑦᑕᓛᖅᑯᓯ 
ᐊᕐᕌᒍ ᐃᑲᔫᓯᐊᖅᑖᓂᐊᖅᑐᑦ 

ᓂᕈᐊᖅᑕᐅᕙᒻᒪᑕ ᓯᕗᓪᓕᕐᐹᑐᐃᓐᓇᐃᑦ 
ᑐᔅᓯᕋᐅᓯᐅᖅᑳᖅᑐᑦ ᒪᓕᑦᑐᒋᑦ!

ᕿᑭᖅᑕᓂ 
ᑭᓐᖓᕐᓃᓐᓂᖓ
ᕿᑭᖅᑕᓂᒃᑯᑦ ᑭᓐᖓᕐᓃᓚᐅᖅᑐᑦ ᐊᐅᒎᓯ 27-ᒥᓂᒃ 29-
ᒧᓄᑦ ᑲᑎᒪᔭᖅᑐᖃᑕᐅᓯᒪᓪᓗᑎᒃ ᑐᓐᖓᕕᒃᑯᑦ ᑲᑎᒪᔨᖏᑕ 
ᑲᑎᒪᓂᖏᓐᓄᑦ. ᑭᓐᖓᕐᓃᑎᓪᓗᒋᑦ ᑐᓐᖓᕕᒃᑯᑦ ᕿᑭᖅᑕᓂᒃᑯᓪᓗ 
ᓄᓇᓕᓐᓂ ᓂᕆᕕᔾᔪᐊᑎᑦᓯᓚᐅᖅᑐᑦ ᐊᐅᒡᒍᓯ 28-ᒥ 
ᓇᓪᓕᐅᓂᕐᓯᐅᖅᑐᑎᒃ 25−ᖃᓕᕐᓂᖓᓂᒃ ᐊᕐᕌᒍᓂᒃ ᓄᓇᕗᒻᒥ 
ᐊᖏᕈᑏᑦ. 500 ᐅᖓᑖᓃᓚᐅᖅᑐᑦ ᓂᕆᕕᔾᔪᐊᕆᐊᖅᑐᕐᓯᒪᔪᑦ 
ᓇᓪᓕᐅᓂᕐᓯᐅᕆᐊᖅᑐᕐᓯᒪᓯᓐᓈᑦ. ᐃᓄᓕᖅᑕᓂᒃ 
ᓂᕿᑕᖃᑦᓯᐊᓚᐅᖅᑐᖅ, ᑲᐃᒃᓕᐊᒥᓂᕐᓂᒃ ᓄᓇᓕᓐᓂ, ᐲᔭᐃᑦ, 
ᓴᓚᒃᓴᐅᓯᐊᕈᑎᒃᓴᑦ, ᓂᔾᔭᐅᓯᔭᖅᑐᑦ ᐊᒻᒪᓗ ᒧᒥᖅᑐᑦ.

ᑭᓐᖓᕐᓃᑎᓪᓗᒋᑦ 
ᕿᒥᕐᕈᐊᑎᑕᐅᒋᐊᖅᑐᕈᓐᓇᓐᖑᐊᑕᕐᓯᓐᓇᓚᐅᖅᑐᒍᑦ 
ᕿᓐᓄᐊᔪᐊᖅ ᐱᖅᑯᓯᓕᕆᑉᕕᖕᒥᒃ ᑎᑎᖅᑐᒐᕐᕕᐅᓯᓐᓈᑦ 
ᑐᖔᓂ ᒪᑐᐃᖅᑕᐅᓂᐊᕐᓂᖓᑕ ᓯᑉᑎᒻᕙ 5, 2018−ᒥ. 
ᕿᑭᖅᑕᓂᒃᑯᑦ ᐅᐱᒍᓱᑦᑐᑦ ᑮᓇᐅᔭᑎᒍᑦ ᐃᑲᔪᕈᓐᓇᓚᐅᕐᓂᕐᒥᓂᒃ 
ᐱᕙᓪᓕᐊᔭᐅᓂᖓᓂ ᓴᓇᔭᐅᓂᖓᓂᓗ ᑎᑎᖅᑐᒐᕐᕕᒃ ᐊᒻᒪᓗ 
ᖁᕕᐊᒋᔭᕗᑦ ᐱᓇᓱᐊᖃᑎᒌᓐᓂᕆᕙᑦᑕᕗᑦ ᐱᕙᓪᓕᐊᑦᓯᐊᕐᓂᖓᓂᒃ 
ᑎᑎᖅᑐᒐᕐᕕᖕᒧᑦ ᐃᖅᑲᓇᐃᔭᕐᓂᒃᑯᑦ ᐱᓕᕆᐊᒃᓴᓕᐊᖑᓯᒪᔪᓂᒃ 
ᐃᑲᔫᑎᓕᓐᓂᒃ ᐃᓄᓐᓄᑦ.

ᕿᑭᖅᑕᓂᒃᑯᑦ ᑐᓐᖓᕕᒃᑯᓪᓗ ᓇᑯᕐᓴᓪᓚᕆᓚᐅᖅᑐᑦ 
ᕿᒥᕐᕈᐊᑎᑕᐅᒋᐊᖅᑐᓚᐅᕐᓂᕐᒥᓂᒃ ᐱᐅᔪᕐᔪᐊᕌᓗᒻᒥᒃ ᐲᑕ 
ᐱᑦᓯᐅᓛᖅ ᐃᓕᓐᓂᐊᕐᕕᐊᓗᒻᒥᒃ ᐃᓕᓐᓂᐊᕆᐊᕋᑖᖅᑎᓪᓗᒋᑦ 
ᐅᓪᓗᖅ ᓯᕗᓪᓕᕐᐹᖓᓂ. ᓴᓇᒻᒪᖓ ᐋᖅᑭᑦᓯᒪᑦᓯᐊᑐᒻᒪᕆᐅᔪᖅ 
ᐃᓕᓐᓂᐊᕐᕕᒃ ᐅᓪᓗᒥᓯᐅᑎᓅᖓᔪᓂᒃ ᓄᓇᓕᓐᓂ 
ᑐᑦᑕᕐᕕᒻᒪᕆᐅᓂᐊᓕᖅᑐᖅ ᓇᓗᓇᓐᖏᓚᖅ 
ᐃᓕᓐᓂᐊᕈᒪᓗᖅᑯᑕᐅᓚᖓᓕᖅᑐᖅ ᒪᒃᑯᑦᑐᖏᓐᓄᑦ ᑭᓐᖓᕐᒥᐅᑦ.


